
ԱՄՓՈՓԱԹԵՐԹ 

«Գրինհաուզ» ՍՊԸ-ի Արարատի մարզի Արտաշատ համայնքում Շահումյան բնակավայրի 6/2 
հողամաս հասցեում նախատեսվող 12 հա ջերմոցային համալիրի կառուցման նախնական 
գնահատման հայտի վերաբերյալ դիտողությունների և առաջարկությունների համաձայն 

հայտի լրամշակման 

 

Նախարարության կողմից ներկայացված 
դիտողությունները և առաջարկությունները 

Նախաձեռնողի 
մեկնաբանությունները 

1. մոտակա շենք շինությունների և 
ենթակառուցվածքների գործունեության ենթակա 
տարածքից ունեցած հեռավորությունների և 
նպատակային նշանակությունների վերաբերյալ՝ 
ներառել տեքստային մասում 

Լրամշակված է հայտի «6.1. 
Ֆիզիկաաշխարհագրական 
պայմանները» ենթաբաժինը, էջ 17 
 

2. տեղեկատվություն բետոնային աշխատանքների և 
դրանց մակերեսների վերաբերյալ 

Լրամշակված է հայտի «5.1. 
Շինարարական 
աշխատանքները» ենթաբաժինը, 
էջ 14 

3. տեղեկատվություն՝ մոտակա ջրային օբյեկտների և 
հայցվող տարածքից դրանց ունեցած 
հեռավորությունների վերաբերյալ 

Լրամշակված է հայտի «6.4. 
Ջրային ռեսուրսներ» 
ենթաբաժինը, էջ 23 

4. պարզաբանում՝ էջ 21-ի վերջին պարբերությունում 
նշված միջոցառումների վերաբերյալ, որոնք 
կբացառեն ջրային ռեսուրսների վրա բացասական 
ազդեցությունը՝ պարզաբանելով սպասվող 
բացասական ազդեցությունները 

Քանի որ հողամասին ամենամոտը 
գտնվող ջրային տարածքը Արաքս 
գետն է, որը գտնվում է հողամասի 
արևմուտքից 2,9 կմ 
հեռավորության վրա, ջրային 
ռեսուրսների վրա բացասական 
ազդեցությունը բացառվում է: 
Այսպիսով, նշվող 
պարբերությունը, այն է՝ 
«Նախատեսվող գործունեությունը 
ջրային ավազանի 
աղտոտվածությունը չի ավելացնի, 
քանի որ նախատեսված են 
անհրաժեշտ միջոցառումներ 
հնարավոր ազդեցությունների 
նվազեցմանն ուղղված», ճշգրտվել 
է 

5. շինարարական աշխատանքների կատարման 
ժամանակացույցը 

Շինարարական մոնտաժային 
աշխատանքների կատարման 
ժամանակացույցը ըստ 
աշխատանքների և 
տեխնոլոգիական 
հաջորդականության 

ներկայացվում են հայտի «5.1. 
Շինարարական 
աշխատանքները» ենթաբաժնում, 
էջ 16 
 

6. պարզաբանում՝ շինհրապարակում մնացող 
մեքենաների տեխնիկական սպասարկման և 
լիցքավորման վերաբերյալ, դրա հետևանքով 
առաջացող թափոնների վերաբերյալ (օր. յուղային 
մնացորդներով աղտոտվող ավազ), և թե ինչպես են 
կատարվելու աշխատանքները որպեսզի բացառվի 
շրջակա միջավայրի վրա բացասական ազդեցությունը 

Լրամշակված է հայտի «8.4. 
Հողային ռեսուրսներ» 
ենթաբաժինը, էջ 36: 
Հայտի Մոնիթորինգի պլանում, 
«Շինարարական տեխնիկայի 
շահագործում տեղամասում» 
հատվածում, ավելացվել է 
նվազեցնող միջոցառում շրջակա 
միջավայրի վրա բացասական 
ազդեցությունը կանխելու 
նպատակով, էջ 45 

7. ջրապահանջարկի հաշվարկի բանաձևերը՝ թե 
ջրցանի, և թե անձնակազմի կարիքների համար, 
ինչպես նաև ներկայացնել նախատեսվող 
ջրապահանջարկը շահագործման փուլի համար 
 

Լրամշակված է հայտի «7.2. 
Ջրային ռեսուրսներ» 
ենթաբաժինը, էջ 28-29 

8. նախատեսել շինհրապարակից դուրս եկող 
մեքենաների անվադողերի լվացման և 
շինհրապարակի սահմանազատման միջոցառումներ 
 

«8.4. Հողային ռեսուրսներ» 
ենթաբաժին, էջ 36 

9. տեղեկատվություն տարածքում առկա հողի բերրի 
շերտի առկայության, ծավալի և պահպանման, 
օգտագործման եղանակի վերաբերյալ 

«6.5. Հողային ռեսուրսներ» 
ենթաբաժին, էջ 26 

10. ներկայացնել գազամատակարարման և 
էլեկտրամատակարարման տեխնիկական 
պայմանները 

Համաձայն 29.12.2023թ. н 510 
Ճարտարապետահատակագծային 
առաջադրանքի նոր 
տեխնիկական պայմանների 
պահանջ առաջադրված չէ. 
Ընկերությունը նախատեսվող 
տարածքին հարակից տարածքում 
արդեն իսկ ունի ջերմոցային 
համալիրներ, որոնք ապահովված 
են էլեկտրամատակարարման և 
գազամատակարարման, 
հետևաբար նոր տեխնիկական 
պայմանների ստացման 
անհրաժեշտությունը բացակայում 
է: 

11. Հայտում անհրաժեշտ է ներառել շրջակա 
միջավայրի վրա հնարավոր բացասական 
ազդեցության բացառմանը, նվազեցմանն ու 
փոխհատուցմանն ուղղված բնապահպանական 
միջոցառումների ծրագիր՝ նշելով նախատեսվող 
գումարի չափը 

Լրամշակված է հայտի «8. 
Շրջակա միջավայրի վրա 
հնարավոր ազդեցությունը և 
վնասակար ազդեցության 
բացառմանը, նվազեցմանն ու 
փոխհատուցմանն ուղղված 
բնապահպանական 
միջոցառումների ծրագիր» 
բաժինը, որով նախատեսվում է 
բնապահպանական 
միջոցառումների ծրագիրը, էջ 34-
35 
 

12. Անհրաժեշտ է ուղղել էջ 38-ի վրիպակը` «Երևանի 
քաղաքապետարանի թույլտվություն աղբի մշտական 
տեղակայման վերաբերյալ» 
 

Վրիպակն ուղղված է, էջ 46 

13. Հայտի էջ 6-ում՝ ՇՄԱԳ հաշվետվություն  
բառակապակցությունը փոխարինել «շրջակա 
միջավայրի վրա ազդեցության նախնական 
գնահատման հայտ»-ով 
 

Ուղղված է, էջ 6 

14. էջ 8-ում ներառել՝ Համաձայն «Շրջակա միջավայրի 
վրա ազդեցության գնահատման և փորձաքննության 
մասին» ՀՀ օրենքի (ՀՕ-150-Ն 03.05.2023) 12-րդ 
հոդվածի 4-րդ մասի 8-րդ կետի «ա.» ենթակետի 
ներկայացված գործունեությունը դասակարգվում է 
«Բ» կատեգորիայի գործունեության տեսակների 
ցանկում և ենթակա է շրջակա միջավայրի վրա 
ազդեցության փորձաքննության 
 

Սույն հատվածը ներառված է, էջ 8 

15. Հայտի նորմատիվաիրավական հենքը բաժնում 
«Մթնոլորտային օդի պահպանության մասին» ՀՀ 
օրենքը ձևակերպել հետևյալ խմբագրությամբ. 
«Մթնոլորտային օդի պահպանության մասին» ՀՀ 
օրենք ՀՕ-522-Ն (ընդունված 1994թ. և լրամշակված՝ 
2022թ.) - կարգավորում է մթնոլորտային օդի 
պահպանության իրավական և կազմակերպական 
հիմքերը՝ ուղղված մթնոլորտային օդի որակի 
պահպանությանը: Մարդու առողջության և շրջակա 
միջավայրի համար բարենպաստ մթնոլորտային օդի 
որակի ապահովման նպատակով` մթնոլորտային օդի 
պահպանության բնագավառում հասարակական 
հարաբերությունները 

«4. Շրջակա միջավայրի վրա 
ազդեցության գնահատման 
նորմատիվաիրավական դաշտը» 
բաժնում «Մթնոլորտային օդի 
պահպանության մասին» ՀՀ 
օրենքի մասը շարադրված է 
վերոնշյալ խմբագրությամբ, էջ 10 

16. Հայտի նորմատիվաիրավական դաշտը համալրել 
Ջրային օրենսգրքով 
 

Հայտի նորմատիվաիրավական 
դաշտը համալրված է Ջրային 
օրենսգրքով, էջ 11 
 

17. «Ջրային ռեսուրսներ» բաժինը համալրել 
Արարատյան արտեզյան ավազանի վերաբերյալ 
տեղեկատվությամբ, մասնավորապես ներկա վիճակի 
նկարագրությամբ 
 

Լրամշակված է հայտի «6.4. 
Ջրային ռեսուրսներ» 
ենթաբաժինը, էջ 24-25 

18. Անհրաժեշտ է ներկայացնել տեղեկատվություն 
շինարարության և շահագործման ընթացքում 
պահանջվող ջրի ջրառի վայրի վերաբերյալ։ 
Միաժամանակ հայտնում եմ, որ համաձայն Ջրային 
օրենսգրքի` ցանկացած տեսակի ջրօգտագործման 
համար յուրաքանչյուր ոք պարտավոր է ստանալ 
ջրօգտագործման թույլտվություն, ինչը տրամադրում է 
ջրային ռեսուրսների կառավարման և պահպանության 
մարմինը` ներկայացված հայտի հիման վրա (Ջրային 
օրենսգիրք հոդված 21, 29, 30), իսկ համաձայն 37.1-րդ 
հոդվածի` Արարատյան դաշտում (Արարատի և 
Արմավիրի մարզերում) արգելվում է նոր 
հորատանցքերի միջոցով, իսկ ձկնաբուծական 
նպատակներով նաև գործող հորատանցքերի միջոցով 
նոր ջրօգտագործման թույլտվությունների 
տրամադրումը, եթե ջրավազանային կառավարման 
պլաններով այլ բան նախատեսված չէ 
 

Տեղեկացնում ենք, որ հողամասի 
տարածքում առկա է երկու 
հորատանցք, որոնց համար 
ջրօգտագործման 
թույլտվությունները ստացված են 

19. Հայտի «7.3. Թափոնների և այլ նյութերի 
կառավարումը» բաժնում անհրաժեշտ է ճիշտ նշել 
շինարարական աղբի վտանգավորության դասը, 
որտեղ նշված է թափոնների դասակարգչում 
ներկայացված թափոնների խումբը (թափոնի 
ծածկագրի վերջին նիշը 0), անհրաժեշտ է 
ներկայացնել կոնկրետ թափոնատեսակի (թափոնի 
ծածկագրի վերջին նիշը` 1-ից -5, ըստ 
վտանգավորության դասի) տվյալները 
 

Լրամշակված է հայտի «7.3. 
Թափոնների և այլ նյութերի 
կառավարումը» ենթաբաժինը, էջ 
29 
 

20. Հայտում բացակայում են գործունեության 
ընթացքում առաջացած թափոնների 
վտանգավորության դասի և քանակների վերաբերյալ 
տեղեկատվությունը 

Լրամշակված է հայտի «7.3. 
Թափոնների և այլ նյութերի 
կառավարումը» ենթաբաժինը, էջ 
29 
 

21. Իրավական ակտերի վերաբերյալ բաժինը 
լրամշակել՝ ներառելով նաև հետևյալ իրավական 
ակտերը.  

Լրամշակված է հայտի «4. 
Շրջակա միջավայրի վրա 
ազդեցության գնահատման 

a. ՀՀ կենդանիների Կարմիր գիրքը հաստատելու 
մասին ՀՀ կառավարության 29.01.2010թ. N 71-Ն 
որոշում, 
b. ՀՀ բույսերի Կարմիր գիրքը հաստատելու մասին ՀՀ 
կառավարության 29.01.2010թ.              N 72-Ն որոշում, 
c. ՀՀ կառավարության 14.08.2014թ.-ի N 781-Ն 
որոշում, 
d. ՀՀ կառավարության 2008 թվականի օգոստոսի 14-
ի «Հայաստանի Հանրապետության բնության 
հուշարձանների ցանկը հաստատելու մասին» N 967-Ն 
որոշում, 
e. ՀՀ կառավարության 2007 թվականի 975-Ն 
որոշումը 
 

նորմատիվաիրավական դաշտը» 
բաժնում, էջ 12 
 

22. Համաձայն ներկայացված կոորդինատային 
համակարգի, գործունեության համար նախատեսվող 
տարածքի մոտակայքում հանդիպում են ՀՀ 
կենդանիների Կարմիր գրքում գրանցված հետևյալ 
տեսակները. 
f. Կանաչ մեղվակեր - Merops persicus Palla,  
g. Գանգրափետուր հավալուսն - Pelecanus crispus, 
Bruch,  
հ. Կարմրակատար շամփրուկ - Lanius senator 
 

Լրամշակված է հայտի «7.5. 
Բուսական և կենդանական 
աշխարհ» ենթաբաժինը, էջ 32 
 

23. Անհրաժեշտ է հայտում առանձին կետով 
ներկայացնել տեղեկավություն՝ բնության հատուկ 
պահպանվող տարածքների վերաբերյալ 

Հայտի «7. Շրջակա միջավայրի 
վրա կանխատեսվող հնարավոր 
ազդեցության բնութագիրը» 
բաժնում, ավելացվել է 7.7. 
«Բնության հատուկ պահպանվող 
տարածքներ», էջ 33 
 

24. «Բուսական և կենդանական աշխարհ» բաժինն 
անհրաժեշտ է լրամշակել՝ ներկայացնելով հստակ 
տեղեկատվություն՝ գործունեության համար 
նախատեսված տարածքի կենդանական աշխարհի 
ներկայացուցիչների u բուսականության 
տիպերի/գերակշռող բուսական համակեցությունների, 
բույսերի տեսակային կազմի վերաբերյալ՝ ներառյալ 
ՀՀ բույսերի և կենդանիների Կարմիր գրքերում 
գրանցված տեսակները 
 

Լրամշակված է հայտի «7.5. 
Բուսական և կենդանական 
աշխարհ» ենթաբաժինը, էջ 31-32 

25. «Բնապահպանական ռիսկերը մեղմացնող 
միջոցառումների ծրագիր»-ը աղյուսակում 
նախատեսել կենսաբազմազանության 
պահպանությանն ուղղված միջոցառումներ 

«Բնապահպանական ռիսկերը 
մեղմացնող միջոցառումների 
ծրագիր»-ը աղյուսակի վերջում 
նախատեսված են 

կենսաբազմազանության 
պահպանությանն ուղղված 
միջոցառումներ, էջ 43: 
 

26. Մշտադիտարկումների պլանում ներկայացնել 
տվյալ տարածքի, ինչպես նաև հարակից տարածքի 
շրջակա միջավայրի բաղադրիչների մշտադիտարկում 

Լրամշակված է հայտի «8. 
Շրջակա միջավայրի վրա 
հնարավոր ազդեցությունը և 
վնասակար ազդեցության 
բացառմանը, նվազեցմանն ու 
փոխհատուցմանն ուղղված 
բնապահպանական 
միջոցառումների ծրագիր» 
բաժինը, որով նախատեսվում է 
տվյալ տարածքի, ինչպես նաև 
հարակից տարածքի շրջակա 
միջավայրի բաղադրիչների 
մշտադիտարկում, էջ 34-35 
 

27. Ճշգրիտ կլիմայական նկարագիր կազմելու համար 
անհրաժեշտ է հայտի «6.2 Կլիման» ենթաբաժնի 
Աղյուսակ 5-ում բերված քամու արժեքները 
անհրաժեշտ է փոխել` ներառելով «Շինարարական 
կլիմայաբանություն ՀՀՇՆ 11-7.01-2011» 
(https://www.arlis.am/DocumentView.aspx?DocID=71542) 
նորմատիվային փաստաթղթում առկա «Արտաշատ» 
օդերևութաբանական կայանի քամու արժեքները 
քանի որ հայտում ներկայացված արժեքները 
վերաբերում են «Աշտարակ» օդերևութաբանական 
կայանին 

Հայտի  «6.2 Կլիման» ենթաբաժնի 
Աղյուսակ 5-ում բերված քամու 
արժեքները փոփոխված են 
վերոնշյալ նորմատիվային 
փաստաթղթում նշվող քամու 
արժեքներով, էջ 21  
 

28. «6.3 Օդային ավազան» ենթաբաժնում 
մթնոլորտային օդի աղտոտվածության ելակետային 
վիճակի վերաբերյալ տեղեկատվությունը տրված է 
ըստ բնակչության թվի 

Հայտի «6.3 Օդային ավազան» 
ենթաբաժինը լրամշակված է, էջ 22 
 

29. «6.4 Ջրային ռեսուրսներ» ենթաբաժնում նշված 
ջրի որակի վերաբերյալ տեղեկատվությունը 
ժամանակավրեպ է: Ճշտգրիտ տվյալներ կարելի է 
ստանալ ՊՈԱԿ-ի կողմից հրապարակված վերջին 
տարեկան տեղեկագրից 
 

Հայտի «6.4 Ջրային ռեսուրսներ» 
ենթաբաժինը լրամշակված է, էջ 
23-25 
 

30. ՀՀ ԿԳՄՍ նախարար Ժաննա Անդրեասյանի 
կողմից ՀՀ շրջակա միջավայրի նախարարին ուղղված 
N 01/14.3/36964-2023 գրության մեջ ներկայացվող 
դիտողություն, այն է՝ «համաձայն «Շրջակա 
միջավայրի վրա ազդեցության գնահատման և 
փորձաքննության մասին» ՀՀ օրենքի 5-րդ հոդվածի 

Հայտում ավելացված է «7.6. 
Պատմության և մշակույթի 
հուշարձաններ» ենթաբաժինը, էջ 
33 

5-րդ կետի պահանջների` «Պատմության և մշակույթի 
հուշարձաններ» բաժնում ներառված չէ հայցվող 
տարածքի հնագիտական ուսումնասիրությունների 
եզրակացությունը» 
 
31. ՀՀ առողջապահության նախարարության կողմից 
ներկայացված առաջարկությունը, այն է՝ «Հայտի մեջ 
ներառել կազմակերպության շինարարության և 
շահագործման ընթացքում առաջացող  աղմուկի և 
թրթռման մակարդակների, խմելու ջրի աղբյուրների, 
աշխատողների սանիտարակենցաղային՝  
հանդերձարան, ցնցուղարան, զուգարան և հանգստի 
սենյակ,  պայմանների  վերաբերյալ տվյալները» 

1. «8. Շրջակա միջավայրի վրա 
հնարավոր ազդեցությունը և 
վնասակար ազդեցության 
բացառմանը, նվազեցմանն ու 
փոխհատուցմանն ուղղված 
բնապահպանական 
միջոցառումների ծրագիր» 
բաժնում (էջ 34), 4-րդ կետով 
նախատեսվում են աղմուկի և 
թրթռումների մշտադիտարկումներ՝ 
երեք ամիսը մեկ 
հաճախականությամբ:  
Բացի այդ, «8.6. Աղմուկ» 
ենթաբաժնում նշվում են քայլերն 
ուղղված աղմուկի մակարդակը 
նվազեցնելուն, էջ 38: 
2.Աշխատողների սանիտարական 
պայմանների վերաբերյալ 
տվյալները (խմելու ջրի աղբյուրներ, 
ցնցուղարան, զուգարան), նշվում են 
«7.2. Ջրային ռեսուրսներ» 
ենթաբաժնում, էջ 28: Նաև 
աշխատողների 
սանիտարակենցաղային 
պայմանների ապահովման 
վերաբերյալ իրականացվել է 
լրամշակում՝ «Մոնիթորինգի 
պլան», էջ 47 

1. ՆԵՐԱԾՈՒԹՅՈՒՆ 

Շրջակա միջավայրի վրա մարդկային գործունեության վնասակար ազդեցության 

կանխման, կենսոլորտի կայունության պահպանման, բնության և մարդու 

կենսագործունեության ներդաշնակության պահպանման համար կարևորագույն 

նշանակություն ունի յուրաքանչյուր նախատեսվող գործունեության շրջակա միջավայրի վրա 

ազդեցության ճշգրիտ և լիարժեք գնահատումը: Գործունեության բնապահպանական 

գնահատումը պետք է ներառի ուղղակի և անուղղակի ազդեցության կանխորոշումը, 

նկարագրությունը և հիմք հանդիսանա դրանց կանխարգելման կամ հնարավոր նվազեցման 

պարտադիր միջոցառումների մշակման համար:  

ՀՀ Արարատի մարզ, համայնք Արտաշատ գյուղ Շահումյան 6/2 հողամաս հասցեում 

նախատեսվող 12 հա ջերմոցային համալիրի աշխատանքային նախագծի շրջակա 

միջավայրի վրա ազդեցության նախնական գնահատման հայտը մշակված է «Շրջակա 

միջավայրի վրա ազդեցության գնահատման և փորձաքննության մասին» ՀՀ օրենքի և 

էկոլոգիական ոլորտի այլ նորմատիվատեխնիկական ակտերի համաձայն: 

2. ԸՆԴՀԱՆՈՒՐ ՏԵՂԵԿԱՏՎՈՒԹՅՈՒՆ 

Աշխատանքները ձեռնարկող`                                                             «ԳՐԻՆՀԱՈՒԶ» ՍՊԸ 

 

Շրջակա միջավայրի վրա ազդեցության գնահատման հայտի սկզբնական ներկայացման 
ամսաթիվ՝                   13.12.2023թ.  

 

Շրջակա միջավայրի վրա ազդեցության գնահատման հայտի լրամշակված տարբերակի 
ներկայացման ամսաթիվ՝         29.12.2023թ. 

3. ՇՐՋԱԿԱ ՄԻՋԱՎԱՅՐԻ ՎՐԱ ԱԶԴԵՑՈՒԹՅԱՆ ԳՆԱՀԱՏՄԱՆ ՄՈՏԵՑՈՒՄՆԵՐԸ 

ԵՎ ՄԵԹՈԴԱԲԱՆՈՒԹՅՈՒՆԸ  

3.1 ՇՄԱԳ նպատակը 

Շրջակա միջավայրի վրա ազդեցության գնահատման նպատակն է բացահայտել նա-

խատեսվող գործունեության իրականացման ընթացքում կանխատեսվող հնարավոր 

բնապահպանական ազդեցությունը (շրջակա միջավայրը աղտոտող վնասակար նյութերը, 

թափոնները և այլ գործոններ), վերլուծել ու գնահատել այն և ցույց տալ, որ նախատեսված 

են դրա կանխարգելմանը, չեզոքացմանը և/կամ նվազեցմանը ուղղված անհրաժեշտ 

միջոցառումներ:  

Գնահատման նպատակն է նաև նույնականացնել հնարավոր սոցիալական 

ազդեցությունները և օգուտները, նախատեսել գործունեության դրական ազդեցությունների 

պահպանման և ուժեղացման միջոցառումները, ինչպես նաև հաշվարկել շրջակա 

միջավայրի հնարավոր տնտեսական վնասի չափը:  

 

3.2 ՇՄԱԳ հաշվետվության կազմը 

Շրջակա միջավայրի վրա ազդեցության նախնական գնահատման հայտի մեջ 

գնահատման ենթակա օբյեկտները և բնութագրերը սահմանված են «Շրջակա միջավայրի 

վրա ազդեցության գնահատման և փորձաքննության մասին» ՀՀ օրենքով:  

 

3.3 ՇՄԱԳ մեթոդաբանությունը 

Նախատեսվող գործունեության ՇՄԱԳ-ը իրականացվել է ազգային էկոլոգիական 

օրենսդրության, մեթոդական և կարգավորող ընթացակարգերի պահանջներին, ինչպես 

նաև լավագույն միջազգային փորձի, բնապահպանական ուղեցույցների և ձեռնարկների 

դրույթներին համապատասխան:  

Նախնական գնահատման հայտում օգտագործվել են հետևյալ տեղեկատվական 

աղբյուրները. 

 Ջերմոցային համալիրի աշխատանքային նախագիծը, 

 Նախատեսվող գործունեության տարածաշրջանի վերաբերյալ տեղեկատվություն 

 Նախագծի շահագրգիռ կողմերի հետ քննարկումները: 

4. ՇՐՋԱԿԱ ՄԻՋԱՎԱՅՐԻ ՎՐԱ ԱԶԴԵՑՈՒԹՅԱՆ ԳՆԱՀԱՏՄԱՆ 

ՆՈՐՄԱՏԻՎԱԻՐԱՎԱԿԱՆ ԴԱՇՏԸ 

Շրջակա միջավայրի վրա ազդեցության գնահատման և փորձաքննության հիմնական 

պահանջները սահմանված են «Շրջակա միջավայրի վրա ազդեցության գնահատման և 

փորձաքննության մասին» ՀՀ օրենքով: Այն կարգավորում է շրջակա միջավայրի վրա 

հիմնադրութային փաստաթղթի և նախատեսվող գործունեության ազդեցության 

փորձաքննության իրականացման իրավական հիմունքները: Համաձայն «Շրջակա 

միջավայրի վրա ազդեցության գնահատման և փորձաքննության մասին» ՀՀ օրենքի (ՀՕ-

150-Ն 03.05.2023) 12-րդ հոդվածի 4-րդ մասի 8-րդ կետի «ա.» ենթակետի ներկայացված 

գործունեությունը դասակարգվում է «Բ» կատեգորիայի գործունեության տեսակների 

ցանկում և ենթակա է շրջակա միջավայրի վրա ազդեցության փորձաքննության: 

«Շրջակա միջավայրի վրա ազդեցության գնահատման և փորձաքննության 

մասին» ՀՀ օրենքը 

Օրենքը նկարագրում է Հայաստանում տարաբնույթ ծրագրերի և գործունեությունների 

շրջակա միջավայրի վրա ազդեցության գնահատման (տեքստում նաև՝ ՇՄԱԳ) և 

բնապահպանական փորձաքննության գործընթացները: Օրենքի հիմնական առարկաներն 

են՝  

 Հիմնադրութային փաստաթուղթը՝ շրջակա միջավայրի վրա հնարավոր 

ազդեցություն ունեցող փաստաթղթի (քաղաքականություն, ռազմավարություն, 

հայեցակարգ, ուրվագիծ, բնական ռեսուրսների օգտագործման սխեմա, ծրագիր, 

հատակագիծ, քաղաքաշինական ծրագրային փաստաթուղթ) նախագիծ: 

 Նախատեսվող գործունեությունը՝ շրջակա միջավայրի վրա հնարավոր 

ազդեցություն ունեցող ուսումնասիրություն, արտադրություն, կառուցում, 

շահագործում, վերակառուցում, ընդլայնում, տեխնիկական և տեխնոլոգիական 

վերազինում, վերապրոֆիլավորում, կոնսերվացում, տեղափոխում, լուծարում, 

փակում: 

Օրենքը սահմանում է գնահատման և փորձաքննության նպատակն ու խնդիրները,  

թվարկում է ՇՄԱԳ և փորձաքննության գործընթացում դիտարկվող շրջակա միջավայրի 

օբյեկտները և բնութագրերը, նկարագրում է ՇՄԱԳ և փորձաքննության գործընթացի 

հիմնական մասնակիցների լիազորությունները, թվարկում է ՇՄԱԳ և փորձաքննության 

ենթակա հիմնադրույթային փաստաթղթերի բնագավառները և նախատեսվող 

գործունեությունների տեսակները, որոնք ըստ բնագավառների դասակարգվում 

կատեգորիաների ըստ շրջակա միջավայրի վրա նվազող աստիճանի:  

Օրենքի սահմանում է ՇՄԱԳ և փորձաքննության ընթացքում հանրային ծանուցմանը 

և քննարկումների իրականացմանը ներկայացվող պահանջները: Հանրության ծանուցումը 

իրականացվում է մինչ լսումները կամ քննարկումները առնվազն 7 աշխատանքային օր 

առաջ զանգվածային լրատվամիջոցներով, հայտարարություններով և էլեկտրոնային 

փոստով: Հանրային ծանուցումը և քննարկումները իրականացվում են 19.11.2014 թ.-ի ՀՀ 

կառավարության «Հանրային ծանուցման և քննարկումների իրականացման կարգը 

սահմանելու մասին» թիվ 1325-Ն որոշմամբ:   

«Բնության հատուկ պահպանվող տարածքների մասին» ՀՀ օրենքը կարգավորում 

է ՀՀ բնության հատուկ պահպանվող տարածքների` որպես բնապահպանական, 

տնտեսական, սոցիալական, գիտական, կրթական, պատմամշակութային, գեղագիտական, 

առողջապահական, ռեկրեացիոն արժեք ներկայացնող էկոհամակարգերի, բնության 

համալիրների ու առանձին օբյեկտների բնականոն զարգացման, վերականգնման, 

պահպանության, վերարտադրության և օգտագործման պետական քաղաքականության 

իրավական հիմունքները: Օրենքը դասակարգում է ՀՀ-ում հատուկ պահպանվող 

տարածքները. ա) ըստ նշանակության (միջազգային, հանրապետական և տեղական 

բնության հատուկ պահպանվող տարածքների) և բ) ըստ կատեգորիայի (պետական 

արգելոցի, ազգային պարկի, պետական արգելավայրի և բնության հուշարձանի): 

Օրենքը նկարագրում է բնության հատուկ պահպանվող տարածքների 

պահպանության ռեժիմները, պահպանության իրականացումը, օգտագործումը և 

վերահսկողությունը, սահմանում է պետական մարմինների իրավասությունները, ինչպես 

նաև բնության հատուկ պահպանվող տարածքներն օգտագործողների իրավունքներն ու 

պարտականությունները:  

«Բուսական աշխարհի մասին» և «Կենդանական աշխարհի մասին» ՀՀ օրենքները 

սահմանում են ՀՀ բույսերի և կենդանիների պահպանության, պաշտպանության, 

օգտագործման, վերարտադրության ու կառավարման, ինչպես նաև 

կենսաբազմազանության վրա մարդկանց գործունեության ազդեցությունը կարգավորելու 

քաղաքականությունը: Այս օրենքների հիմնանպատակը բուսական/կենդանական աշխարհի 

և կենսաբազմազանության պահպանության ապահովումն է: Այն նաև սահմանում է 

տեսակների` մասնավորապես էնդեմիկ և վտանգված, մոնիտորինգի և գնահատման 

ընթացակարգերը: 

«Մթնոլորտային օդի պահպանության մասին» ՀՀ օրենք ՀՕ-522-Ն (ընդունված 

1994թ. և լրամշակված՝ 2022թ.) կարգավորում է մթնոլորտային օդի պահպանության 

իրավական և կազմակերպական հիմքերը՝ ուղղված մթնոլորտային օդի որակի 

պահպանությանը: Մարդու առողջության և շրջակա միջավայրի համար բարենպաստ 

մթնոլորտային օդի որակի ապահովման նպատակով՝ մթնոլորտային օդի պահպանության 

բնագավառում հասարակական հարաբերությունները:  

ՀՀ Հողային օրենսգիրքը սահմանում է հողային հարաբերությունների պետական 

կարգավորման կատարելագործման, հողի տնտեսավարման տարբեր կազմակերպական-

իրավական ձևերի զարգացման, հողերի բերրիության, հողօգտագործման 

արդյունավետության բարձրացման, մարդկանց կյանքի ու առողջության համար 

բարենպաստ շրջակա միջավայրի պահպանման և բարելավման, հողի նկատմամբ 

իրավունքների պաշտպանության իրավական հիմքերը: Համաձայն Օրենսգրքի ՀՀ հողային 

ֆոնդը դասակարգվում է ըստ հետևյալ կատեգորիաների. 1) գյուղատնտեսական 

նշանակության, 2) բնակավայրերի, 3) արդյունաբերության, ընդերքօգտագործման և այլ 

արտադրական նշանակության, 4) էներգետիկայի, տրանսպորտի, կապի, կոմունալ 

ենթակառուցվածքների օբյեկտների, 5) հատուկ պահպանվող տարածքների, 6) հատուկ 

նշանակության, 7) անտառային, 8) ջրային և 9) պահուստային հողերի:  

Օրենսգրքի Գլուխ 6-ը նկարագրում է էներգետիկայի, կապի, տրանսպորտի, կոմունալ 

ենթակառուցվածքների օբյեկտների հողերը և դրանց հետ գործածությանը վերաբերվող 

ընդհանուր դրույթները: 

Օրենսգրքի Գլուխ 13-ը սահմանում է հողամասերի նկատմամբ քաղաքացիների և 

իրավաբանական անձանց իրավունքները, այդ թվում. հողամասն օգտագործման 

տրամադրելը (անհատույց (մշտական) օգտագործման կամ վարձակալության իրավունքով), 

հողամաuի կառուցապատման իրավունքը, հողամասի նկատմամբ իրավունքների 

սահմանափակումները և հողամասի սերվիտուտը: Օրենսգրքի Գլուխ 15-ը նկարագրում է 

պետության և համայնքային սեփականություն հանդիսացող հողամասերի օտարման 

ընթացակարգը:  

  ՀՀ Ջրային օրենսգիրքը (ՀՕ-373, 04.06.2002թ.), որով կարգավորվում են ջրային 

ռեսուրսների և ջրային համակարգերի, այդ թվում՝ ջրամատակարարման, ջրահեռացման 

համակարգերի տնօրինման, տիրապետման, օգտագործման և պահպանման ոլորտում 

ծագող հարաբերությունները: 

«Թափոնների մասին» ՀՀ օրենքը սահմանում է թափոնների հավաքման, 

փոխադրման, պահման, մշակման, օգտահանման, ինչպես նաև բնական ռեսուրսների, 

մարդու կյանքի և առողջության վրա թափոններից առաջացող բացասական 

ազդեցությունների կանխարգելման համար իրավական և տնտեսական հիմքերը: Օրենքի 3-

րդ գլուխը նկարագրում է թափոնների նորմավորման, հաշվառման, անձնագրավորման 

ընթացակարգերը: Օրենքում ներկայացված են նաև ոլորտի պետական լիազորված 

մարմինների իրավասությունները, ինչպես նաև թափոնների գործածության ոլորտում 

ֆիզիկական և իրավաբանական անձանց իրավունքներն ու պարտականությունները: 

Օրենքի կիրարկումն ապահովվում է մի շարք կառավարության որոշումների և 

բնապահպանության նախարարի հրամաններով: Մասնավորապես արտադրության և 

սպառման թափոնների դասակարգումը ըստ վտանգավորության դասի իրականացվում է 

ՀՀ բնապահպանության նախարարի 2006 թ.-ի հոկտեմբերի 26-ի «ՀՀ տարածքում գոյացող 

արտադրության և սպառման թափոնների ցանկը հաստատելու մասին» հրամանի 

համաձայն: 

ՀՀ կենդանիների Կարմիր գիրքը հաստատելու մասին ՀՀ կառավարության 

29.01.2010թ.-ի № 71-Ն որոշումը: 

 ՀՀ բույսերի Կարմիր գիրքը հաստատելու մասին ՀՀ կառավարության 

29.01.2010թ.-ի № 72-Ն որոշումը: 

ՀՀ կառավարության 14.08.2014թ.-ի №781-Ն որոշումը, որը սահմանում է 

Հայաստանի Հանրապետության բուսական աշխարհի օբյեկտների պահպանության և 

բնական պայմաններում վերարտադրության նպատակով դրանց օգտագործման 

ընթացակարգը: 

ՀՀ կառավարության 2008 թվականի օգոստոսի 14-ի «Հայաստանի 

Հանրապետության բնության հուշարձանների ցանկը հաստատելու մասին» № 967-Ն 

որոշում, 

ՀՀ կառավարության 2007 թվականի հունվարի 25-ի № 975-Ն որոշումը «Խոր 

Վիրապ» պետական արգելավայր ստեղծելու և Հայաստանի Հանրապետության 

կառավարության 2002 թվականի մայիսի 30-ի № 925-Ն որոշման մեջ լրացումներ ու 

փոփոխություններ կատարելու մասին: 

5. ՆԱԽԱՏԵՍՎՈՂ ԳՈՐԾՈՒՆԵՈՒԹՅԱՆ ՀԱՄԱՌՈՏ ՆԿԱՐԱԳԻՐԸ 

  «Գրինհաուզ» ՍՊ ընկերությունը Հայաստանում նախատեսում է կառուցել 

ջերմոցային համալիր ժամանակակից եվրոպական տեխնոլոգիաների կիրառմամբ: 

Նախատեսվում է իրականացնել մշակաբույսերի աճեցում արտահանման նպատակով, 

ավելի քան 10 հազար տոննա տարեկան արտադրությամբ: Նախագիծը ներառում է 

ջերմոցային համալիրի կառուցման 12 հա1, բաղկացած առանձին բլոկներից: 

Թիրախային շուկաների համար թարմ բանջարեղենի մշակումը ունի ակնառու 

սեզոնային բնույթ և պահանջարկի կոնյունկտուրային փոփոխություն: Որպես օրինակ, 

Հայաստանը վերջին տարիների ընթացքում սկսել է մեծացնել լոլիկի, ծաղիկների 

արտադրությունը ջերմոցային համալիրներում և դարձել է լոլիկի և ծաղկի կայուն 

մատակարար ռուսական շուկայում: 

Ջերմոցային համալիրը 12 հա մակերեսով նախատեսվում է կառուցել Ընկերությանը 

սեփականության իրավունքով պատկանող Արարատի մարզ, համայնք Արտաշատ, գյուղ 

Շահումյան 6/2 հողամաս հասցեում գտնվող գյուղատնտեսական արտադրական 

գործառնական օբյեկտների գործառնական նշանակության հողամասում: 

Առաջարկվող օբյեկտի էսքիզային առաջարկը մշակված է համաձայն ներկայացված 

տեխնիկական առաջադրանքի պահանջներին, ՀՀ գործող նախագծային հակահրդեհային 

պահանջներին, շինարարական նորմերի և կանոններին: 

Ըստ նախագծի ջերմոցային համալիրը ծածկված է պոլիէթիլենային թաղանթով, իսկ 

ոռոգումն իրականացվում է կաթիլային եղանակով:  

Կրող կոնստրուկցիաները նախատեսված է իրականացնել մետաղական 

կոնստրուկտիվ լուծումներով, որոնք մշակված են լինելու հատուկ հակաթթվակայուն 

նյութերով: 

 
1 12 հա մակերեսը կլորացված է, ջերմոցային համալիրի մակերերսն ըստ նախագծի՝ 11.8 հա 

Արտաքին երեսապատումը նախատեսված է իրականացնել երկշերտ պոլիէթիլենային 

թաղանթով, իսկ տեխնիկական օժանդակ կառույցներինը՝ սենդվիչ պանելներով, իսկ 

ջերմոցի տանիքը բազմաթռչիք է: 

Ջերմոցային համալիրն ընդգրկելու է կաթսայատոն, տեխնիկական սպասարկման 

հատված, գրասենյակային հատված, պահեստային տարածք: 

Նոր 12 հա ջերմոցային համալիրը կառուցվում է ընկերությանը պատկանող 30 հա 

ջերմոցային համալիրի անմիջապես հարակից տարածքում, ինչով պայմանավորված 

օտագործվելու են արդեն իսկ ընկերության կողմից կառուցված ենթակառուցվածքները: 

 

5.1 Շինարարական աշխատանքները 

Ջերմոցային համալիրի կառուցման շրջանակներում կատարվող շինարարական 

աշխատանքների ընթացքում նախատեսվում է իրականացնել են հետևյալ ծավալով հողային 

աշխատանքներ` մինչև 50.000 մ3 լիցք և հանույթ նույն վայրից: 

 Բետոնային աշխատանքները հիմնականում կապված են սյուների տեղադրման և 

ամրացման հետ: Բոլոր սյուների հաշվարկով բետոնային աշխատանքների ընդհանուր 

մակերես՝ 1400 քմ է: 

 Շինարարության ժամանակ նախատեսվող հիմնական շինարարական 

տեխնիկա`մինչև 25 հատ 

Շինարարական աշխատանքների իրականացման համար նախատեսվում է ներգրավել 

շուրջ 100 աշխատակից, որից` 

 Ինժեներա-տեխնիկական անձնակազմ - 5 աշխատակից, 

 Բանվորական անձնակազմ, վարորդ- 95 աշխատակից 

Շինարարական և մոնտաժային աշխատանքների իրականացման փուլի ընդհանուր 

տևողությունը, ըստ նախագծի, կկազմի առավելագույնը 730 օր (ստորև ներկայացված է 

աշխատանքների ժամանակացույցը): 

 Ջերմոցային համալիր 12 հա` 

 Հողամասի մակերես` 12,28689 հա 

 Կառուցապատման մակերես` 11,856238 հա 

 Ջերմոցի մակերես՝ 11.839238 հա 

6. ՆԱԽԱՏԵՍՎՈՂ ԳՈՐԾՈՒՆԵՈՒԹՅԱՆ ՏԱՐԱԾՔԻ, ԱՅԴ ԹՎՈՒՄ՝ ՇՐՋԱԿԱ 

ՄԻՋԱՎԱՅՐԻ ՀԱՄԱՌՈՏ ՆԿԱՐԱԳԻՐԸ  

6.1 Ֆիզիկաաշխարհագրական պայմանները 

Շահումյանի 6/2 հողամասը, որում նախատեսվում է ջերմոցային համալիրի 

կառուցումը, վարչական առումով գտնվում է ՀՀ Արարատի մարզի Արտաշատ համայնքի, 

Շահումյան գյուղ-բնակավայրից հարավ-արևելքում, Տափերական գյուղ-բնակավայրից 

հարավ-արևմուտքում, իսկ Արտաշատ քաղաքից դեպի հարավ: Շահումյան գյուղի 

բնակչությունն ըստ Արտաշատ համայնքի մասին տեղեկությունների կազմում է 4570 մարդ: 

Հողամասի հյուսիս-արևելքի հատվածից մոտակա արտադրական նշանակության 

շինությունները գտնվում են 0,839 կմ հեռավորության և 0,562 կմ հեռավորության վրա, 

0,638 կմ հեռավորության վրա է գտնվում Արարատյան մայրուղու մասը, իսկ մոտակա 

բնակելի տունը՝ 0,871 կմ հեռավորության վրա: Կենտրոնական հյուսիսային հատվածից 

Արարատյան մայրուղի 0,983 կմ է: Հյուսիս-արևմտային հատվածից մոտակա բնակելի 

տունը գտնվում է 1,612 կմ հեռավորության վրա: 

Նախատեսվող ջերմոցային համալիրի Երևանի հետ կապված է մոտ 40 կմ 

երկարությամբ ավտոմայրուղով: Մոտակա բնակավայրերն են Արտաշատ, Արարատ, Վեդի 

քաղաքները, Շահումյան, Տափերական, Լուսառատ, Խորվիրապ և Եղեգնավան գյուղերը: 

Տարածքի խոշոր բնակավայրը ՀՀ Արարատի մարզի մարզկենտրոն Արտաշատ 

քաղաքն է, որի բնակչությունը 2020 թվականի տարեսկզբին կազմել է 19.3 հազ. մարդ: 

Քաղաքը գտնվում է Երևանից 30 կմ հեռավորության վրա (հայոց պատմական 

մայրաքաղաք Արտաշատից 10 կմ հյուսիս-արևմուտք), զբաղեցնում է 800 հա 

տարածություն: Քաղաքի արդյունաբերության հիմնական ուղղությունը մշակող 

արդյունաբերությունն է, որի մեջ հատկապես առանձնանում են սննդամթերքի և խմիչքի 

արտադրությունը (մրգերի, բանջարեղենի մշակում, վերամշակում, պահածոյացում, թորած 

ալկոհոլային խմիչքի), ինչպես նաև ոչ մետաղական հանքային այլ արտադրանքի 

արտադրությունը (շինարարական արտադրատեսակների, բնական քարերից երեսպատման 

նյութերի արտադրությունը): 

Երկրաձևաբանական տեսակետից ջերմոցային համալիրի տարածքը հարում է 

Արարատյան դաշտի մասը կազմող հարթավայրին, որի թեքության անկյունը չի 

գերազանցում 4°: 

Արարատյան դաշտը Արարատյան գոգավորության հատակն է` լցված լճագետային, 

հեղեղաբերուկ նստվածքներով և լավաներով: Ձգվում է հյուսիս-արևմուտքից հարավ-

արևելք` Ախուրյանի գետաբերանից մինչև Գայլի դրունք, որով բաժանվում է Շարուրի 

դաշտից: Դաշտի երկարությունը կազմում է ավելի քան 100 կմ, իսկ լայնությունը մինչև 25 

կմ: 

Հզոր լավահոսքերը Արարատի և Նախիջևանի գոգովարություններն իրարից անջատող 

հորստաբեկորային միջնորմի հատվածում արգելափակել են Արաքսի հին հունը, 

առաջացրել է լիճ, որի հետևանքով գոյացել են Արարատյան դաշտի նստվածները:  

Արարատյան դաշտի եզրագոտին ներկայացված է ժամանակակից գետերի 

արտաբերման և ջրաբերուկային հովհարաձև կոներով, որոնք վերածվել են սեղանաձև 

դարավանդների:  

Տեղամասի շրջանում արտածին երկրաբանական պրոցեսներ արտահայտված չեն, 

ինչը պայմանավորված է տարածքի երկրաձևաբանական առանձնահատկություններով: 

Մոտակա հայտնի սողանքային մարմինները քարտեզագրվել են տեղամասից ավելի 

քան 9.5կմ հեռավորության վրա՝ Այգեզարդ բնակավայրից մոտ 2կմ հյուսիս-արևելք, 

Քաղցրաշեն բնակավայրից մոտ 0.5կմ հարավ-արևելք: 

 

6.2 Կլիման 

Ջերմոցային համալիրը ենթարկվում է արևային ճառագայթման զգալի 

ինտենսիվության:  

Կլիման չոր կտրուկ ցամաքային է, ցուրտ ձմեռներով և շոգ ամառներով: Օդի 

տարեկան միջին ջերմաստիճանը կազմում է 12°C, միջին ամսական ջերմաստիճանը 

հունվարին՝ -4.0°C, հուլիսին՝ 24.0°C: Միջին տարեկան բացարձակ մաքսիմումը կազմում է 

41°C: Օդի 5.0°C օրական միջին ջերմաստիճանով ժամանակահատվածի տևողությունը 

կազմում է 270 օր, 10.0°C՝ 220 օր:  

Տեղումների տարեկան միջին քանակը մոտ 300մմ է, 0.1մմ և ավելի տեղումներով 

օրերի թիվը կազմում է 70, իսկ 5մմ և ավելի տեղումներով օրերի թիվը՝ 10: Օդի տարեկան 

միջին հարաբերական խոնավությունը՝ 61%, հունվարին՝ 80%, հուլիսին՝ 45%: Արևափայլի 

տարեկան տևողությունը հասնում է 2800 ժամի: Ռադիացիոն տարեկան հաշվեկշիռը 

կազմում է 62.0 կկալ/սմ2:  

Շրջանին բնորոշ լեռնահարթավայրային քամիները առավել ուժեղ արտահայտվում են 

ամռան ամիսներին: Նրանց արագությունը երբեմն հասնում է մինչև 15 մ/վ: Ամռանը` 

Իրանից և Մերձկասպյան տարածքներից, մերթընդմերթ փչում են տաք, չոր քամիներ: 

Ձմռանը գերակշռում են թույլ քամիները:  

Ստորև, աղյուսակ 1-6-ում ներկայացվում են տարածքի օդերևութաբանական 

տվյալները ըստ մոտակա Արտաշատ կայանի տվյալների (829մ բացարձակ բարձրություն): 

Աղյուսակ 1 

 

Օդի ջերմաստիճանը ըստ ամիսների, °C 

I II III IV V VI VII VIII IX X XI XII 

-3,6 -0.9 5.6 12.7 17.5 21.5 25.3 24.8 19.8 13.0 6.0 -0.6 

Բազմամյա դիտարկումների տվյալներով գրանցված միջին տարեկան ջերմաստիճանը 

կազմում է 11.8°C, բացարձակ նվազագույնը՝ -29°C, բացարձակ առավելագույնը՝43°C: 

Տարեկան միջին խոնավության ցուցանիշը կազմել է 64մմ, տարվա ամենացուրտ ամսվա 

միջին ամսական ժամը 15-ին՝ 64մմ, ամենաշոգ ամսվա միջին ամսական ժամը 15-ին՝ 32մմ: 

Աղյուսակ 2 

Օդի խոնավությունը ըստ ամիսների, մմ 

I II III IV V VI VII VIII IX X XI XII 

78 73 63 58 59 54 51 52 57 68 73 79 

 

Աղյուսակ 3 

Տեղումների քանակը 

Միջին ամսական/օրական առավելագույն, մմ 

I II III IV V VI VII VIII IX X XI XII միջին 

18 18 27 36 40 25 11 6 10 22 24 17 254 

18 20 32 36 43 34 27 22 28 36 31 25 43 

 

Աղյուսակ 4 

Միջին 
տարեկան 

մթնոլորտային 
ճնշում,  

հՊա  

Ամիսներ Կրկնելիությունը, %  

Միջին արագությունը, մ/վ 

Ուղղությունները  

920.2  

 

հունվար 7 8 10 20 12 10 15 18 

1.7 1.7  2.7  3.1  2.4  2.0  2.2  1.7  

ապրիլ 4 9 12 27 13 8 13 14 

1.7  1.8  2.1  2.8  2.5  2.5  2.8  2.6  

 

հուլիս 

8 7 9 16 9 9 18 24 

1.7 1.9 1.7 2.0 2.0 2.0 2.7 2.3 

 7 12 12 19 8 10 16 16 

հոկտեմբեր 1.6 1.5 2.1 2.0 1.5 2.1 2.4 2.0 

 

Աղյուսակ 5 

 

 

Աղյուսակ 6 

Ձնածածկույթը 

Առավելագույն 
տասնօրյակային 

բարձրությունը, սմ 

Տարվա մեջ 

ձնածածկույթով 

օրերի 

քանակը 

Ձյան մեջ ջրի 

առավելագույն 

քանակը, 

մմ 

40 36 46 

 

6.3 Օդային ավազան 

Ըստ մթնոլորտային օդի  վիճակի՝ Արտաշատի տարածաշրջանը գնահատվում է 

որպես սահմանափակ-բարենպաստ: Մթնոլորտի օդերևութաբանական պոտենցիալը 

Ամիսները Անհողմությունների 
կրկնելիությունը, % 

Միջին 
ամսական 
արագությունը 
մ/վ 

Միջին 
տարեկան  

արագությունը,  

մ/վ  

Ուժեղ 
քամիներով  

(≥15մ/վ) 
օրերի  

քանակը  

Հաշվարկային 
արագությունը, 
մ/վ, որը 
հնարավոր է 
մեկ անգամ  

"n" տարիների 
ընթացքում  Հունվար 88 0.3  0.4   7   

Ապրիլ 74 0.6   

Հուլիս 80 0.4   20 50 100 

Հոկտեմբեր 85 0.3   21 24 26 

(ՄՕՊ), որը բնորոշում է դիտարկվող տարածքի մթնոլորտային օդի ինքնամաքրման 

ունակությունը, կազմել է 1.43: 

Շրջակա միջավայրի պետական մոնիթորինգի համակարգի շրջանակներում 

Արտաշատ քաղաքում մթնոլորտային օդի մշտադիտարկումներ չեն կատարվում: 

Ջերմոցային համալիրն ընդգրկող վարչական տարածքի Շահումյան համայնքի, 

օդային ավազանների աղտոտվածության մասին պատկերացում կարելի է ստանալ 

հաշվարկային եղանակով: Այդ նպատակով ՀՀ Շրջակա միջավայրի նախարարության 

«Շրջակա միջավայրի վրա ներգործության մոնիտորինգի կենտրոն» ՊՈԱԿ-ի կողմից 

մշակվել է ուղեցույց ձեռնարկ, որում ներկայացված են մթնոլորտային օդի ֆոնային 

աղտոտվածության ցուցանիշների կախվածությունը տվյալ բնակավայրի 

ազգաբնակչության քանակից: 

Հիմք ընդունելով վերը նշված ձեռնարկը, այլ տնտեսվարողների կողմից հարակից 

տարածքներում իրականացվող այլ արտադրա-արդյունաբերական գործունեությամբ 

պայմանավորված ստացված տվյալները,  մինչև 10.000 բնակչության թիվ ունեցող 

բնակավայրերի համար մթնոլորտային օդում ֆոնային կոնցենտրացիան կարելի է 

սահմանել որպես՝ 

Փոշի՝ 0,2 մգ/մ3, ծծմբի երկօքսիդինը՝ 0,02 մգ/մ3, ազոտի երկօքսիդինը՝ 0,008 

մգ/մ3, ածխածնի օքսիդինը՝ 0,4 մգ/մ3 : 

Սույն ցուցանիշները տարածվում են նախատեսվող ջերմոցային համալիրի 

տարածքի վրա, հաշվի անռելով, որ այն գտնվում է Արտաշատ համայանքի, Շահումյան 

գյուղի տարածքում, որի բնակչության թիվը կազմում է 4570 մարդ:  

Ջերմոցային համալիրի կառուցմամբ պայմանավորված միջոցառումների արդյունքում՝ 

օդային ավազանի աղտոտվածության լրացուցիչ ավելացում չի ակնկալվում: 

6.4 Ջրային ռեսուրսներ  

ՀՀ տարածքում ջրային ռեսուրսների ֆոնային աղտոտվածությունը նույնպես 

վերահսկվում է Էկոմոնիտորինգի կողմից, որի տվյալները 2022 թվականի ամփոփ 

տեղեկանքից բերված են ստորև: 

ՀՀ կառավարության կողմից «Կախված տեղանքի առանձնահատկություններից` 

յուրաքանչյուր ջրավազանային կառավարման տարածքի ջրի որակի ապահովման նորմերը 

սահմանելու մասին» որոշմամբ (ՀՀ կառավարության 2011 թվականի հունվարի 27-ի N 75Ն 

որոշում) ՀՀ-ում մակերևութային ջրերի որակի գնահատման համակարգը ջրի քիմիական 

որակի յուրաքանչյուր ցուցանիշի համար տարբերակում է կարգավիճակի հինգ  դաս` 

«գերազանց» (1-ին դաս), «լավ» (2-րդ դաս), «միջակ» (3-րդ դաս), «անբավարար» (4-րդ դաս) 

և «վատ» (5-րդ դաս): Ջրի քիմիական որակի ընդհանրական գնահատականը ձևավորվում է 

վատագույն որակ ցուցաբերող ցուցանիշի դասով:  

ՀՀ տարածքում ջրերի կառավարումը կատարվում է 14 գետավազանային 

կառավարման տարածքների միջոցով: 

Բուն հողամասում բնական ջրային հոսքեր չկան: Ջերմոցային համալիրի հողամասը 

ծագումնաբանորեն կապված է Արաքս գետի հիդրոլոգիական ռեժիմի հետ: Տվյալ 

հողամասի արևմտյան սահմանի և Արաքս գետի միջև հեռավորությունը 2,9 կմ է:  Արաքս 

գետը տեղամասի շրջանում բնութագրվում է տարվա մեջ մեկ` գարնանային վարարումով, 

որը սկսվում է մարտի 15-20-ից և ավարտվում է հունիսի 15-30-ին՝ տևելով շուրջ 90-103 օր: 

Այս շրջանում ջրի ծախսը կազմում է միջինը 1690մ3/վրկ: Ջրի առավելագույն նվազումը 

տեղի է ունենում օգոստոս-սեպտեմբեր ամիսներին, երբ ջրի ծախսը նվազում է մինչև 16.6 

մ3/վրկ: Տարեկան ջրի միջին ծախսը կազմում է 167 մ3/վրկ: Ջրի միջին տարեկան ծախսը 

կազմում է 86.2մ3/վրկ: 

Համաձայն 2022 թվականի ՀՀ շրջակա միջավայրի տարեկան տեղեկագրի2՝ Արաքս 

գետի 8 դիտակետից վերցված ջրի փորձանմուշներում որոշված ցուցանիշներից, ըստ 

ձկնատնտեսական նորմերով գնահատման, գերազանցվել են թթվածնի քիմիական 
 

2 http://meteomonitoring.am/public/admin/ckfinder/userfiles/files/texekanq/tarekan/annual-2022-1.pdf 

պահանջարկի, ամոնիում, նիտրիտ, սուլֆատ իոնների, նատրիումի, մագնեզիումի, պղնձի, 

քրոմի, նիկելի, մոլիբդենի, մանգանի, վանադիումի, երկաթի, ալյումինի և սելենի ՍԹԿ-ները 

(տեղեկագիր, Աղյուսակ 29): 

Արաքս գետի 3 դիտակետում ապրիլ, մայիս, հունիս, հուլիս, օգոստոս, սեպտեմբեր 

ամիսներին իրականացվել են հատակային նստվածքների ուսումնասիրություններ: 

Հատակային նստվածքներում որոշված ցուցանիշների մի մասը բերված է (տեղեկագիր, 

Աղյուսակ 30-ում). 

Արաքսի ջրերը հայտնի են պղտորության բարձր մակարդակով: Ջրի տարեկան 

պղտորությունը կազմում է միջինը 1200գր/մ3, բերվածքների միջին ծախսը 200կգ/վրկ: 

Գարնանային վարարման ժամանակ առավելագույն պղտորությունը կազմում է 26000 գր/մ3 

և տևում է մեկ շաբաթ, բերվածքների ծախսը կազմում է 3100 կգ/վրկ: 

Արաքս գետը սկիզբ է առնում Բյուրակն հրաբխային բարձրավանդակից (մոտ 3000մ 

բարձրությունից), մինչև Արարատյան դաշտ մտնելը հոսում է նեղ կիրճերով, տեղ-տեղ՝ 

լայնացված  հովտով, ունի մեծ անկում: Գետի երկարությունը  1720կմ է, ավազանը՝ 102 

հազ.կմ2: 

Ըստ Շրջակա միջավայրի նախարարության մոտակա դիտակայաններում (Հրազդան 

գետից թափման կետից ներքև և Արմաշ գյուղից ներքև) իրականացված 

մշտադիտարկումների՝ ջրերում գերազանցվել է ԹԿՊ5-ի, ամոնիում իոնի, նիտրիտ իոնի, 

պղնձի, քրոմի, մանգանի, ալյումինի, սելենի և սուլֆատ իոնի ՍԹԿ-ները: 

Արարատյան արտեզյան ավազանը Հայաստանի ստորերկրյա ջրային ռեսուրսների 

ձևավորման ամենամեծ հիդրոերկրաբանական կառուցվածքներից է և ստորերկրյա ջրերի 

հիմնական հանքավայրերից մեկը: Այն ներառում է Ախուրյանի, Հրազդանի և Արարատյան 

ՋԿՏ-ները: Արարատյան արտեզյան ավազանը շրջափակող լեռնալանջերի գրեթե բոլոր 

բնաղբյուրները օգտագործվում են խմելու ու ոռոգման նպատակով: Արարատյան արտեզյան 

ավազանի ստորերկրյա ջրերի անհաշվենկատ և անխնա օգտագործումը շատ կարճ 

ժամանակահատվածում հանգեցրել է ստորեկրյա ջրերի հյուծմանը՝ ծախսի ու մակարդակի 

նվազմանը: Ազգային ցանցի դիտակետերում սակավաթիվ հիդրոերկրաբանական 

մշտադիտարկումները իրականցվել են 2000 թվականների կեսերից սկսած, սակայն 

կանոնավոր դիտարկումները սկսվել են 2010 թվականից: Դիտարկումները ցույց են տալիս, 

որ Արարատյան արտեզյան ավազանի ճնշումային ջրերի գերշահագործման արդյունքում 

(ձկնաբուծության և ոռոգման նպատակով բազմաթիվ հորատանցքերի հորատում) իջնում են 

ստորերկրյա ջրերի մակարդակները: 

Ստորերկրյա ջրերի քանակական փոփոխություններն ուղեկցվում են որակական 

փոփոխություններով: Արարատյան արտեզյան ավազանի կենտրոնական մասում (N1523 

դիտակետ) հանքայնացումը 2017-2022 թ. բարձրացել է 0.7 գ/լ-ից մինչև 0.85 գ/լ, իսկ 

ընդհանուր կոշտությունը՝ 6.16 մգ-էկվ/լ-ից 8.59 մգ-էկվ/լ: Համանման երևույթներ են 

նկատվում Արտաշատի N2069 դիտակետում: Այստեղ հանքայնացումը 0.73 գ/լ-ից 

բարձրացել է 1.15 գ/լ, իսկ ընդհանուր կոշտությունը՝ 6.55 մգէկվ/լ-ից 13.93 մգ-էկվ/լ: 

Արարատյան արտեզյան ավազանի հարավ-արևելյան մասում կամ Արարատի 

տարածաշրջանում ստորերկրյա ջրերը բնորոշվում են հանքայնացման և կոշտության բարձր 

արժեքներով, որի պատճառով չեն օգտագործվում խմելու նպատակով: Արարատյան 

արտեզյան ավազանի Արմավիրի մարզի ճնշումային հորիզոնի դիտակետերում նկատվում է 

ծախսի և մակարդակի իջեցումներ: 

6.5 Հողային ռեսուրսներ 

Հողերը  

Նախատեսվող ջերմոցային համալիրի տարածքում զարգացած են կիսաանապատային 

գորշ, մնացորդային մարգագետնային ոռոգելի և աղուտ-ալկալի հողերը: 

Կիսաանապատային գորշ հողերը զարգանում են խիստ ցամաքային, շոգ կլիմայի և 

կիսաանապատային բուսածածկույթի պայմաններում, կարբոնատներով և խճով հարուստ 

ավազակավերի և թեթև կավավազների վրա: Բնորոշվում են վերին հորիզոնի շերտավոր-

թեփուկային, իսկ միջին հորիզոնում` անկայուն կնձկային ստրուկտուրայով: Իլյուվիալ-

կարբոնատային հորիզոնի զգալի մասը խիստ ցեմենտացված է: Հողերն աչքի են ընկնում 

հումուսի փոքր քանակով (1-2%), միջին և ավելի փոքր կլանման ծավալով, թույլ հիմնային 

ռեակցիայով, քարքարոտությամբ և ուժեղ կարբոնատացվածությամբ: Հողերը հիմնականում 

ունեն սակավ հզորություն, միջին կավավազային (62%) մեխանիկական կազմ: Այս տիպի 

հողերի ծավալային զանգվածը տատանվում է 1.24-1.48գ/սմ3 սահմաններում, տեսակարար 

զանգվածը` 1.34-1.42գ/սմ3, ընդհանուր ծակոտկենությունը` 46-48%: 

Մնացորդային մարգագետնային գորշ ոռոգելի հողերը տարածված են Արարատյան 

դաշտի համեմատաբար ցածրադիր թույլ թեք հարթություններում, որոնք ընկած են ծովի 

մակերևույթից 800-950մ բարձրությունների վրա և կապված են Արաքս գետի հինավուրց 

դարավանդների հետ: Այս հողերի ստրուկտուրան փոշեհատիկակնձիկային է, հիմնականում 

կարբոնատային են: Հողերի զարգացումն ընթանում է ստորգետնյա ջրերի մշտական 

ազդեցության պայմաններում, որոնք ունեն 1-3, իսկ որոշ դեպքերում` 5մ խորություն: Դրանք 

ունեն չզատորոշված պրոֆիլ, կլանման բարձր ծավալ, թույլ հիմնային ռեակցիա, 

կարբոնատների նվազ պարունակություն: Հողերը թույլ ագրեգացված են, միջին շերտերում 

նկատվում է ամրացվածություն: 

Աղուտ-ալկալի հողերը առաջացել են Արարատյան դաշտում ստորգետնյա ջրերի բարձր 

մակարդակի (1-2մ) պայմաններում: Հողերն աչքի են ընկնում խիստ թույլ 

հումուսացվածությամբ (մինչև 1%), բարձր հիմնայնությամբ, կարբոնատների զգալի 

պարունակությամբ (15-18%), շերտավոր մեխանիկական կազմով:  

Տարածքի գերակշռողը մասը աղտուտներ են՝ մարգագետինային սոդա-քլորիդային 

կավային-կավավազային: 

Ջերմոցային համալիրի հողամասի տարածքում հողի բերրի շերտ առկա չէ: 

Նախատեսվող  գործունեության արդյունքում նոր հողածածկ տարածքներ չեն 

ներառվելու, օգտագործվելու են արդեն օգտագործված տարածքները: 

 

6.6 Թափոնների կառավարում 

Նախատեսվող գործունեության ընթացքում կառաջանան միայն շինարարական 

թափոններ, որոնք նախատեսված է տեղափոխել Արտաշատի համայնքապետարանի 

կողմից տրամադրված աղբավայր: 

7. ՇՐՋԱԿԱ ՄԻՋԱՎԱՅՐԻ ՎՐԱ ԿԱՆԽԱՏԵՍՎՈՂ ՀՆԱՐԱՎՈՐ ԱԶԴԵՑՈՒԹՅԱՆ 

ԲՆՈՒԹԱԳԻՐԸ 

Շրջակա միջավայրի վրա նախատեսվող գործունեության հնարավոր ազդեցությունը 

բացահայտելու, վերլուծելու և գնահատելու նպատակով անհրաժեշտ է նույնականացնել 

բոլոր այն գործընթացները, սարքավորումները, օգտագործվող նյութերն ու ռեսուրսները, 

որոնք յուրաքանչյուրն առանձին կամ որաշակի զուգակցմամբ կարող են առաջացնել 

օդային և ջրային ավազաններ վնասակար նյութերի արտանետումներ և արտահոսքեր, 

վտանգավոր թափոններ, ինչպես նաև ազդել տարածաշրջանի կենսաբազմազանության 

վրա:   

Արտանետումների առաջացումը կապված է շինարարական աշխատանքների 

իրականացման փուլում շինարարական նյութերի տեղափոխման և բեռնատարների 

տեղաշարժման հետ: Փորման-թափման աշխատանքներից առաջացող անօրգանական 

փոշու և բեռնատարների ու սարքավորման աշխատանքի արդյունքում այրվող վառելիքի 

վնասակար նյութերի արտանետումներն առաջանում են շինարարական աշխատանքների 

ընթացքում, եռակցման աշխատանքները բերում են եռակցման աերոզոլի և մանգանի 

մոնօքսիդի արտանետումներին:  

 

7.1 Մթնոլորտային օդ 

Ջերմոցային համալիրի կառուցման ընթացքում վնասակար գազերի և փոշու 

արտանետումները կապված են լինելու հիմնականում շինարարական աշխատանքների 

իրականացման փուլում շինարարական տեխնիկայի տեղաշարժման հետ: 

Աշխատանքների իրականացման ժամանակ ընկերությունը առաջնորդվելու է ՀՀ 

կառավարության 2006 թվականի փետրվարի 2-ի N160-Ն որոշմամբ, համաձայն որի 

մոտակա բնակավայրերում ածխածնի օքսիդի, ազոտի օքսիդի (երկօքսիդի հաշվարկով), 

մրի և ծծմբային անհիդրիդի սահմանային թույլատրելի խտությունները (ՍԹԿ) 

համապատասխանաբար չպիտի գերազանցեն 5մգ/մ3, 0.2մգ/մ3, 0.15մգ/մ3 և 0.5մգ/մ3:  

Շինարարական տեխնիկայի աշխատանքների ընթացքում իրականացվելու են հողային 

աշխատանքներ, հենասյուների պատրաստում: Հաշվի են առնվում շինարարական 

հարթակում աշխատող տեխնիկայից առաջացած արտանետումները, որի դեպքում 

ջերմոցային համալիր կառուցապատման սահմաններում շինարարական տեխնիկայի 

անիվների ու ճանապարհի շփման հետևանքով առաջանալու է 0.156016 գ/վրկ փոշի, ինչը 

չի գերազանցելու նորմատիվային փաստաթղթերով ամրագրված սահմանային թույլատրելի 

խտությունները: 

 

7.2 Ջրային ռեսուրսներ 

Շինարարական աշխատանքների ժամանակ ջուրն օգտագործվում է շինարարական 

հարթակների ջրցանի, ինչպես նաև ինժեներատեխնիկական անձնակազմի, բանվորների և 

վարորդների կոմունալ կենցաղային կարիքների (ցնցուղարան, զուգարան) ապահովման 

համար: Շինանձնակազմի խմելու ջուրը նույնպես ապահովվում է: 

a) Շինանձնակազմի կենցաղային և տնտեսական ջրածախսը որոշվում է հետևյալ բանաձևով՝ 

Wխ.տ. = (n x N + n1 x N1) x T, որտեղ 

n – ԻՏ աշխատողների, ծառայողների թվաքանակն է՝ 5 մարդ 

N – ԻՏԱ ջրածախսի նորմատիվն է՝ 0.016 մ3օր/մարդ 

n1 – սպասարկող աշխատողների թվաքանակն է՝ 95 մարդ 

N1 – սպասարկողների ջրածախսի նորմատիվն է՝ 0.025 խմ.օր/մարդ 

T – աշխատանքային օրերի թիվն է՝ 730 օր 

Wխ.տ. = (5 x 0.016 + 95 x 0.025) x 730 = 1792 խմ/շին. ժամ.: 

b) Ջրցանի համար օգտագործվող ջրի ծախսը որոշվում է հետևյալ կերպ՝ 

Մ1 = S1 x K1 x T, որտեղ՝ 

S1 – ջրվող տարածքի մակերեսը, 3500 քմ, 

K1 – 1 մ2 օրական ջրցանի նորմը, 0.0015 խմ, 

T – ջրցանի ժամանակահատվածը օրերով, 730 

Մ1 = 3500 x 0.0015 x 730 = 3832,5 խմ/շին. ժամ.: 

Ընդամենը ջրօգտագործումը կկազմի 5624,5 խմ/շին. ժամ.: 

  

 

Ջրցանի (փոշենստեցման) համար օգտագործվող ջրածախսը ամբողջությամբ դասվում է 

անվերադարձ օգտագործման շարքին և արտահոսք չի առաջանում:  

Աշխատողների կենցաղային կարիքների համար տեղադրվելու են կենսազուգարաններ, 

որոնք աշխատանքների ավարտից հետո ապամոտաժվելու են և տեղափոխվելու այլ վայր: 

Քանի որ տեղամասը ծագումնաբանորեն կապված է Արաքս գետի ստորին 

դարավանդի լճային-աալյուվիալ նստվածքների հետ, ավազակոպճային կուտակը մասամբ 

ջրակալված է, ինչը պայմանավորված է ջրերի կապիլյար ներծծմամբ: Շինարարական 

աշխատանքների իրականացման ընթացքում ազդեցություն ջրային ավազանի նկատմամբ 

չի դսրևորվելու: 

 

7.3 Թափոնների և այլ նյութերի կառավարումը 

Հիմնական թափոնատեսակը, որը կառաջանա շինարարական և մոնտաժային 

աշխատանքների ընթացքում, շինարարական աղբն է (ծածկագիր 91200601 01 00 4), 

օրական 100 կգ: Այն ամբողջությամբ տեղափոխվելու է տեղական ինքնակառավարման 

մարմինների կողմից հատկացված վայր: Հաշվի առնելով ջերմոցային համալիրում 

կիրառվող նորագույն կանաչ տեխնոլոգիաները և արտադրական օրգանիկ ցիկլը 

Ընկերության գործունեության ընթացքում հիմնականում առաջանալու է չտեսակավորված 

կենցաղային աղբ (օրական 15կգ), որը ներկայացված է ապակու, թղթի, կտորի, սննդի 

մնացորդներից: Թափոնը հաշվառված է 91200400 01 00 4 ծածկագրով:   

Բեռի ուղղահայաց և հորիզոնական տեղափոխությունները պետք է կատարվեն 

ազդարարի ազդանշանին համապատասխան, պահպանելով անվտանգության գոտու 

սահմանները, ինչպես նաև բեռի անկման հորիզոնական տեղափոխությունը, բեռի 

տեղափոխումը որևէ գոյություն ունեցող շինության տանիքի վրայով, անհրաժեշտ է 

իրականացնել շինարարության ղեկավարի հատուկ գրավոր թույլտվությամբ, ապահովելով 

վերջինիս բեռի անվտանգ տեղափոխումը պատասխանատու անձի մշտական 

ներկայությամբ: Կռունկի կեռիկի կախաճոպանները պարբերաբար պետք է փորձարկվեն 

կրկնակի բեռի քաշով: 

   Ապրանքային բետոնը շին. հրապարակ է բերվում բետոնատար ինքնաթափերի 

միջոցով ավտոմատ բետոնաշաղախային հանգույցից: Ամրանային իրերը պատրաստվում 

են հատուկ պոլիգոններում, մասամբ շին. հրապարակում: 

 

7.4 Արտակարգ իրավիճակներին պատրաստվածությունը 

Շին. աշխատանքների ընթացքում հնարավոր արտակարգ իրավիճակներն են՝  

 Հրդեհի առաջացումը 

 Հեղուկ նյութերի արտահոսքը 

 Աշխատողների վնասվածքները 

 Շահագործվող տեխնիկայի հետ վթարները: 

Արտակարգ իրավիճակներին արագ արձագանքելու համար նախատեսված են հետևյալ 

միջոցառումները՝ 

 Մինչ աշխատանքների սկիզբը բոլոր աշխատողները, այդ թվում նաև վարորդները, 

անցնում են հրահանգավորում ըստ աշխատանքի անվտանգության կանոնների: 

Հրահանգավորումը իրականացնում է աշխատանքների ղեկավարը: 

 Մինչ աշխատանքների սկիզբը շինարարական հարթակը և տրանսպորտային 

միջոցները հագեցվում են հրդեհաշիջման առաջնային միջոցներով ու դեղ-

արկղիկով, իսկ աշխատողներն անցնում են դրանց ճիշտ օգտագործմանն, 

ինչպես նաև առաջին բուժ.օգնության ցուցաբերմանն ուղղված հրահանգավորում: 

 Հեղուկ նյութերը տեղափոխվելու են շինարարական հարթակ օգտագործումից առաջ 

և պահվելու են հատուկ տակդիրների վրա՝ հնարավոր արտահոսքերը բացառելու 

համար:  

 Բոլոր աշխատողներին տրվելու են անհատական և կոլեկտիվ պահպանության 

միջոցներ: Հնարավոր վնասվածքների դեպքում տուժածին կցուցաբերեն առաջին 

բուժ.օգնության, ապա, անհրաժեշտության դեպքում, կտեղափոխվի քաղաքի 

մոտակա բժշկական հաստատությունը:     

Ըստ նախնական գնահատման, ապահովելով նշված միջոցառումների պատշաճ 

մակարդակով իրականացումը, կարելի է արտակարգ իրավիճակների ռիսկը հասցնել 

նվազագույնի, իսկ առաջացման դեպքում արագ և արդյունավետ հակազդել դրանց:  

 

7.5 Բուսական և կենդանական աշխարհ 

Նախատեսվող տարածքի մոտակայում բուսածածկի բնորոշ է անապատային հալոֆիլ 
տեսակներով` Salsola ericoides Beib., Salsola dendroides Pall., Salsola nitraria Pall., 
Halocnemum strobilaceum մասնակցությամբ: Արաքս գետի ափին, աճում են Հայաստանի 
ջրաճահճային բուսականության տիպիկ տեսակները՝ եղեգ հարավային, կեռոն լայնատերև, 
բադախոտ ծալքավոր, Ճահճածաղիկ վահանատերև: 
 

Համաձայն ՀՍՍՀ ԳԱԱ բուսաբանության ինստիտուտի հետազոտությունների՝ Արաքս 

գետի ավազանում աճում են մի շարք տեսակներ, որոն չեն հանդիպում հանրապետության 

այլ գետերի կամ լճերի մոտ՝ Torulinium ferox, Dichostylis micheliana, D. pigmae, Erianthus 

purpurarascens, Arundo donax, Scirpus triqueter, Eriochloa succincta, Populus euphratica: 
 

Բացի այդ, Արաքսի երկայնքով տարածված են ծառաթփուտային բուսականության 

կզյակներ, որտեղ գերակշռում են Phragmites communis, Salix triandra, Populus hybrid, 

Cyperus glaber, Goebelia alopecuroides: 
 

Ջրային բուսականություն Արաքս գետին բնորոշ չէ, քանի որ գետի ջրերը արագահոս 

են և պղտոր, ինչպես նաև հագեցած են միներալային մասնիկներով: 

Կենդանիների Կարմիր գրքում գրանցված տեսակներից տարածքի մոտակայքում 

բնորոշ են հետևյալ տեսակները. 

Կանաչ մեղվակեր (Merops persicus Palla) – հազվագյուտ տեսակ սահմանափակ 

արեալով, կիսաանապատային դարափնյա կամ բլրոտ տեղամասեր: 

- Գանգրափեթուր հավալուսն (Pelecanus crispus, Bruch) - արձանագրվել է «Խոր 

վիրապ» պետական արգելավայրի ջրաճահճային տարածքներում: 

- Կարմրակատար շամփրուկ (Lanius senator) – Հիմնական բնադրավայրերը 

հաստատում են Աշտարակից մինչև Երասխ, Վայք և Զանգեզուր: Բնադրվում են թփերի և 

ծառերի վրա, բույնը սարքում են օշինդրից, բրդի կտորներից: 

Բույսերի կարմիր գրքում գրանցված տեսակներից Արարատի ենթաշրջանում 

հայտնի են հետևյալ տեսակները. 
 

 սիբեխ սիբեխանման, իշամառոլ արարատյան և տատասկ թևավոր – կրիտիկական 

վիճակում գտնվող տեսակներ են, աճում են Արարատ ավանի շրջակայքում՝ աղակալած 

հողերի վրա, ճահճացած տեղերում, մոտ 12-15կմ հեռավորության վրա, 

Ջերմոցային համալիրի շինարարական և մոնտաժային աշխատանքների 

բացասական ազդեցությունը տեղամասի տարածաշրջանի բուսական և կենդանական 

աշխարհի վրա   գրեթե   զրոյական է: Կառուցապատման գործընթացը բացառում է 

ագրեսիվ նյութերի կիրառումը: Բուսականության վրա բացասական ազդեցություն գրեթե չի 

դրսևորվելու, քանի որ տարածքում չկա համատարած բուսածածկ, դիտարկված՝ մեկուսի 

թփերի տեսքով աճող բույսերը հանդիսանում են անապատային-կիսաանապատային 

աղասեր բուսականության բնորոշ տեսակ: 

Նախատեսվող ջերմոցի սահմաններում խոշոր կաթնասունների բներ, որջեր չեն 

արձանագրվել: Առկա են դաշտային մկների բազմաթիվ լքված բներ, թռչունների բնադրման 

լքված վայրեր:   

Տեղամասում չեն արձանագրվել նաև ՀՀ Բույսերի կամ Կենդանիների Կարմիր 

գրքերում գրանցված տեսակներ, հետևաբար ազդեցությունը տարածքի 

կենսաբազմազանության վրա լինելու է նվազագույն:  

7.6 Պատմության և մշակույթի հուշարձաններ 

Բուն նախատեսվող տարածքում պատմամշակութային և բնության հուշարձաններ 
չկան, տարածքը չի համընկնում նաև հուշարձանների պահպանության գոտիների հետ, ինչը 
բացառում է որևիցե բացասական ազդեցությունների դրսևորում պատմամշակության 
ժառանգության օբյեկտների վրա: 

ՀՀ կառավարության 2002 թվականի հունվարի 24-ի թիվ 65-Ն որոշմամբ 

հաստատվել է ՀՀ Արարատի մարզի պատմության և մշակույթի անշարժ հուշարձանների 

ցանկը: 

Շահումյան համայնքի տարածքում են գտնվում՝ 
 

Հուշարձանը Ժամանակը Գտնվելու վայրը 
   

Ս. Աստվածածին եկեղեցի 1887թ. գյուղի մեջ 
   

Մատուռ Սուրբ Հակոբ 19-20-րդ դդ. գյուղից 1կմ հարավ- 

  արևմուտք 

   

Գերեզմանոց 19-20-րդ դդ. մատուռի շուրջ 

 

Հայցվող հողամասի և Շահումյան համայնքների պատմության, մշակույթի 
հուշարձանների միջև նվազագույն հեռավորությունը գերազանցում է 3 կմ-ը: 

 

7.7 Բնության հատուկ պահպանվող տարածքների  

Բնության հատուկ պահպանվող տարածքների վրա ազդեցությունների դրսևորում չի 
նախատեսվում: Մոտակա պահպանվող տարածքը՝ «Խոր Վիրապ» պետական 
արգելավայրը գտնվում է կառուցապատման տեղամասից մոտ 4 կմ հեռավորության վրա: 
Տեղամասի տարածքում չկան նաև բնության հուշարձաններ, Ամենամոտ «Աղակալած 
ճահճուտ» կենսաբանական հուշարձանը գտնվում է հայցվող տարածքից մոտ 19 կմ 
հեռավորության վրա: 

8. ՇՐՋԱԿԱ ՄԻՋԱՎԱՅՐԻ ՎՐԱ ՀՆԱՐԱՎՈՐ ԱԶԴԵՑՈՒԹՅՈՒՆԸ ԵՎ ՎՆԱՍԱԿԱՐ 

ԱԶԴԵՑՈՒԹՅԱՆ ԲԱՑԱՌՄԱՆԸ, ՆՎԱԶԵՑՄԱՆՆ ՈՒ ՓՈԽՀԱՏՈՒՑՄԱՆՆ 

ՈՒՂՂՎԱԾ ԲՆԱՊԱՀՊԱՆԱԿԱՆ ՄԻՋՈՑԱՌՈՒՄՆԵՐԻ ԾՐԱԳԻՐ  

Բոլոր տիպի շինարարական աշխատանքները պետք է կատարել պահպանելով 

պարտադիր նորմերը, կանոնները, ստանդարտները, ինչպես նաև նախագծի տեխնիկական 

պայմանները:  

Շին. հրապարակը կազմակերպելիս ղեկավարվել հակահրդեհային անվտանգության 

վարչության կողմից հաստատված դրույթներով, շին. հրապարակի հակահրդեհային 

անվտանգության պատասխանատվությունը կրում է անմիջապես շինարարության 

ղեկավարը կամ նրան փոխարինող անձը: 

Երեկոյան ժամերին դադարեցնել աղմկոտ աշխատանքների կատարումը: 

Ջերմոցային համալիրի կառուցման աշխատանքների ընթացքում, տվյալ տարածքում 

(ինչպես նաև հարակից տարածքներում), նախատեսվում է իրականացնել շրջակա 

միջավայրի վրա բացասական ազդեցության կանխարգելմանն/մեղմացմանն ուղված 

հետևյալ մշտադիտարկումները. 

1. Մթնոլորտային օդ կատարվող աղտոտող նյութերի (փոշի, CO, NOx) 

արտանետումների որակական և քանակական պարամետրերի պարբերական չափումներ, 

ամիսը մեկ հաճախականությամբ; 

2. Փոշենստեցման նպատակով նախատեսվում է իրականացնել տարածքի ջրցանում 

տարվա շոգ և չոր եղանակներին, օրեկան 2-3 անգամ; 

3. Օգտագործված մեքենայական յուղերով ու քսայուղերով հողերի հնարավոր 

աղտոտումից խուսափելու նպատակով հողերի աղտոտվածության մշտադիտարկումներ՝ 

երեք ամիսը մեկ հաճախականությամբ: 

4. Աղմուկի և թրթռումների մշտադիտարկումներ՝ երեք ամիսը մեկ 

հաճախականությամբ: 

5. Շինհրապարակի որակի, բանվորական հագուստի կուլտուրայի, անվտանգության 

կանոնների պահպանմանն ուղղված մշտադիտարկում՝ համաձայն ՀՀ կառավարության 

2020թ. հուլիսի 2-ի նիստի N 87 արձանագրության պահանջների,  

6. Հարակից տարածքներում կենսաբազմազանության մոնիթորինգ 3 ամիսը մեկ 

հաճախականությամբ: 

 Բնապահպանական միջոցառումների համար նախատեսվում է ամբողջ 

շինարարության ընթացքում հատկացնել 3.000.000 դրամ: 

 

8.1 Ռիսկերի գնահատում 

Ներկայացվող գործունեության իրականացման ժամանակ շրջակա միջավայրի վրա 

ազդեցությունները հիմնականում կապված են՝ 

- փորման բեռնման աշխատանքների, 

- հողային զանգվածների տեղափոխման, 

- շինարարական տեխնիակայի շահագործման, 

- ջրամեկուսացման համար օգտագործվող նյութերի օգտագործման, 

- բետոնային աշխատանքների հետ:   

Թվարկված աշխատանքների ազդեցությունը նվազեցնելու և փոխհատուցելու նպատակով 

նախատեսված են բնապահպանական միջոցառումներ, որոնք ներառված են 

բնապահպանական կառավարման պլանում:  

Սույն հայտում բերված են հիմնական բնապահպանական միջոցառումները ըստ 

ազդեցության ուղղությունների: 

 

8.2 Մթնոլորտային օդ 

Օդային ավազանը աղտոտումից պահպանելու համար նախատեսված են՝ 

- շինարարական աշխատանքների /փոշի առաջացման աշխատանքներ/ ընթացքում 

անհրաժեշտ է իրականացնել ջրցան, 

- սորուն նյութերի պահեստները ծածկել համապատասխան բարձրությամբ թաղանթով, ինչը 

կանխարգելում է փոշու տարածումը, 

- պարբերաբար ստուգել շինարարական տեխնիկայի և փոխադրամիջոցների տեխնիկական 

վիճակը և իրականացնել կարգաբերում։ 

 

8.3 Ջրային ռեսուրսներ 

Ջրային ռեսուրսների արդյունավետ օգտագործման նպատակով նախատեսվել են 

հետևյալ միջոցառումները. 

 ջրցանի ծավալները հաշվարկվում են այնպես, որ չառաջանան մակերևութային հոսքեր 

և ջուրը բավականացնի միայն փոշենստեցման համար, 

 տարածքի հոսքերը կմիավորվեն մեկ բակային ցանցում և կմիացվեն սելավային 

ջրացանցին: 

 

8.4 Հողային ռեսուրսներ 

Հողային ռեսուրսների պահպանության համար նախատեսվում են. 

- Շինարարական նյութերի և քսայուղերի պահեստները կտեղադրվեն բետոնապատ 

մակերեսի վրա,  

- տեղամասում կայանվող մեքենաների յուղերի դեպի հող ներթափանցումը կանխելու 

նպատակով մեքենաների կայանման վայրում կլցվի ավազ 

- շինհրապարակից դուրս եկող մեքենաների անվադողերի լվացումը կիրականացվի 

շինհրապարակից դուրս մասնագիտացված կետերում 

- աշխատանքների ավարտից հետո կմաքրվեն բոլոր տարածքները և առաջացած 

թափոնները կտեղափոխվեն ինքնակառավարման մարմնի կողմից հատկացված 

աղբավայր, 

- տարածքը կբարեկարգվի: 

 

8.5 Արտակարգ իրավիճակներին պատրաստվածությունը 

Շինարարական աշխատանքների ընթացքում հնարավոր արտակարգ իրավիճակներն են՝  

 Հրդեհի առաջացումը 

 Հեղուկ նյութերի արտահոսքը 

 Աշխատողների վնասվածքները 

 Շահագործվող տեխնիկայի հետ վթարները: 

Արտակարգ իրավիճակներին արագ արձագանքելու համար նախատեսված են հետևյալ 

միջոցառումները՝ 

 Մինչ աշխատանքների սկիզբը բոլոր աշխատողները, այդ թվում նաև վարորդները, 

անցնում են հրահանգավորում ըստ աշխատանքի անվտանգության կանոնների: 

Հրահանգավորումը իրականացնում է աշխատանքների ղեկավարը: 

 Մինչ աշխատանքների սկիզբը շինարարական հարթակը և տրանսպորտային 

միջոցները հագեցվում են հրդեհաշիջման առաջնային միջոցներով ու դեղ-

արկղիկով, իսկ աշխատողներն անցնում են դրանց ճիշտ օգտագործմանն, 

ինչպես նաև առաջին բուժ. օգնության ցուցաբերմանն ուղղված 

հրահանգավորում: 

 Հեղուկ նյութերը տեղափոխվելու են շինարարական հարթակ օգտագործումից առաջ 

և պահվելու են հատուկ տակդիրների վրա՝ հնարավոր արտահոսքերը բացառելու 

համար:  

 Բոլոր աշխատողներին տրվելու են անհատական և կոլեկտիվ պահպանության 

միջոցներ: Հնարավոր վնասվածքների դեպքում տուժածին կցուցաբերեն առաջին 

բուժ. օգնության, ապա, անհրաժեշտության դեպքում, կտեղափոխվի քաղաքի 

մոտակա բժշկական հաստատությունը:     

Ըստ նախնական գնահատման, ապահովելով նշված միջոցառումների պատշաճ 

մակարդակով իրականացումը, կարելի է արտակարգ իրավիճակների ռիսկը հասցնել 

նվազագույնի, իսկ առաջացման դեպքում արագ և արդյունավետ հակազդել դրանց: 

 

8.6 Աղմուկ 

Աղմուկի մակարդակը նվազեցնելու համար նախատեսվում է՝ 

- շինարարական աշխատանքները և տրանսպորտի տեղաշարժը կազմակերպել ցերեկային 

ժամերին, 

- պարբերաբար ստուգել և կարգաբերել տեխնիկական միջոցների և ավտոտրանսպորտի 

շարժիչները, 

 - շինարարական տեխնիկական միջոցների ընտրության ժամանակ հատուկ ուշադրություն 

դարձնել դրանց աղմուկի մակարդակին: 

 

8.7 Կենսաբազմազանություն 

Ցամաքային կենդանական աշխարհի վրա հնարավոր ազդեցությունը նվազագույնի 

հասցնելու նպատակով ամենաինտենսիվ շինարարական աշխատանքները կիրականացվեն 

ձվադրման և բնադրման ժամանակաշրջանից դուրս (գարնանը՝ ապրիլ-մայիս ամիսներ), 

իսկ այնուհետ՝ շինարարական աշխատանքների ընթացքում վախի գործոնը կենդանիներին 

կստիպի որոնել առավել հուսալի կացարաններ և նրանք կհեռանան կից՝ շատ ավելի մեծ 

մակերեսներ և նման պայմաններ ունեցող մերձ տարածքներ, ինչի շնորհիվ կենդանիներին 

հասցվող վնասը կհասցվի նվազագույնի: 

Շինարարության ընթացքում հնարավոր բացասական ազդեցությունները չեն 

դիտարկվում: 

8.8 Փոխհատուցում 

Ինչպես նախորդ ենթակետերում նշվել է, բնապահպանական միջոցառումների 

նպատակն է նվազեցնել գործունեության ազդեցությունը շրջակա միջավայրի վրա և 

վերականգնել բոլոր այն տեղամասերի նախնական վիճակը, որոնք կենթարկվեն 

գործունեության ազդեցության: 

Ստորև բերված է բնապահպանական ռիսկերը մեղմացնող միջոցառումների ցանկը և 

մոնիթորինգի պլանը: 

ԲՆԱՊԱՀՊԱՆԱԿԱՆ ՌԻՍԿԵՐԸ ՄԵՂՄԱՑՆՈՂ ՄԻՋՈՑԱՌՈՒՄՆԵՐԻ ԾՐԱԳԻՐ 

 

ԱՇԽԱՏԱՆՔՆԵՐ ՊԱՐԱՄԵՏՐԵՐ ՄԵՂՄԱՑՈՂ ՄԻՋՈՑԱՌՈՒՄՆԵՐԻ ՍՏՈՒԳԱԹԵՐԹԻԿ 

Ընդհանուր 
դրույթներ 

Նախազգուշացումներ և 
աշխատողների 

անվտանգություն 

(a)  Շինարարության և շրջակա միջավայրի անվտանգությունը վերահսկող 
մարմինները և համայնքը պետք է նախազգուշացված լինեն սպասվող 
գործընթացների վերաբերյալ 

(b) Շինարարության համար անհրաժեշտ բոլոր պահանջվող 
թույլտվությունները ձեռք են բերվել 

(c)  Կապալառուն պաշտոնապես համաձայնել է, որ աշխատանքները 
կիրականացվեն ապահով և կարգապահ` նվազագույնի հասցնելով 
ազդեցությունը հարևան տնտեսությունների և շրջակա միջավայրի վրա: 

(d)  Աշխատողների անհատական պաշտպանության միջոցները պետք է 
համապատասխանեն ՀՀ օրենսդրությամբ սահմանված չափանիշներին 
(մշտապես սաղավարտների կիրառում, անհրաժեշտության դեպքում 
դիմակներ և պաշտպանիչ ակնոցներ, պաշտպանիչ հագուստ և կոշիկներ) 

(e)  Շինհրապարակում տեղադրվող համապատասխան տեղեկատվական 
վահանակները աշխատողներին կիրազեկեն հիմնական կանոնների և 
նորմերի վերաբերյալ: 

Շինարարական  
աշխատանքներ 

Օդի որակ  (a) Շինաշխատանքների իրականացման ընթացքում հատուկ 
տարողություններ  կկիրառվեն շինարարական աղբի հեռացման համար 
Նշված տարողությունները  պետք է պահպանվեն տարածքում և 
անընդհատ ցողվեն ջրով` թափոններից գոյացած փոշու քանակը 

նվազեցնելու նպատակով 

(b) Շրջակա տարածքները (մայթերը, ճանապարհները) պետք է զերծ պահվեն 
շինարարական աղբից` փոշին նվազագույնի հասցնելու նպատակով 

(c) Շինարարական տրանսպորտային միջոցների պարապուրդ 
շինհրապարակում չի թույլատրվի: 

Աղմուկ (a) Շինարարական աշխատանքներից գոյացած աղմուկը կսամանափակվի  
թույլատրված ժամերի միջակայքում 

(b) Շինարարական աշխատանքների ընթացքում շարժիչների, օդի 
կոմպրեսորների և էլեկտրականությամբ սնվող սարքերը պետք է ծածկվեն: 

Թափոնների 
կառավարում 

(a) Թափոնների հավաքման վայրերը և հեռացման ուղիները  պետք է 
նախապես որոշված լինեն  քանդման շինարարության արդյունքում 
գոյացող թափոնների բոլոր հիմնական տեսակների համար:  

(b) Շինարարության արդյունքում գոյացող թափոնները պետք 
տարանջատվեն ընդհանուր աղբից և կենցաղային թափոններից դեռ 
շինհրապարակում և ըստ առաջացման տեղափոխվեն հատուկ 
հատկացված աղբավայր: 

(c) Շինարարական աղբը պետք է պատշաճ կերպով հավաքվի և հեռացվի:  

(d) Թափոնների հեռացման վերաբերյալ գրառումներ պետք է կատարվեն 
որպես ապացույց, որ թափոնների կառավարումը կատարվում է պատշաճ 
կերպով, նախատեսվածին համաձայն: 

(e) Հնարավորության դեպքում կապալառուն կարող է պիտանի թափոնները 
բազմանվագ օգտագործել: 



ՋԵՐՄՈՑԱՅԻՆ ՀԱՄԱԼԻՐ 12 ՀԱ 
ՇՐՋԱԿԱ ՄԻՋԱՎԱՅՐԻ ՎՐԱ ԱԶԴԵՑՈՒԹՅԱՆ  ՆԱԽՆԱԿԱՆ ԳՆԱՀԱՏՄԱՆ ՀԱՅՏ 
 
 

42 
 
 

 

Կեղտաջրերի 
հեռացում 

Ջրի որակ (a) Շինարարական անձնակազմը կօգտվի գոյություն ունեցող կենցաղային 
միջոցներից, կոյուղաջրերի հեռացումը շինհրապարակից պետք է 
իրականացվի ընդհանուր կոյուղու համակարգի միջոցով,  

(b) Շինարարական տրանսպորտային միջոցները և սարքավորումները պետք 
է լվացվեն նախատեսված տարածքներում, որտեղից ջրի արտահոսք չի 
լինի:  

Հետիոտների և 
երթևեկության 
ապահովություն 

Շինարարական 
աշխատանքների 

հետևանքով 
հետիոտներին կամ 

հանրային 
տրանսպորտին 

սպառնացող ուղղակի 
կամ անուղղակի 

վտանգներ  

(a) Շինարարության ազգային նորմերի համաձայն կապալառուն պետք է 
ապահովի պատշաճ անվտանգություն և շինարարությանն առնչվող 
երթևեկության կարգավորում, ինչը ներառում է, բայց չի 
սահմանափակվում հետևյալով. 

 պարզ տեսանելի ցուցանակներ, զգուշացնող նշաններ 
շինհրապարակում հանրությանը պոտենցյալ վտանգների մասին 
նախազգուշացնելու համար, պետք է առկա լինեն պատնեշներ  և 
շրջանցող ուղիներ 

 Անձնակազմի կրթման համակարգ և երթևեկության կառավարման 
համակարգ, հատկապես` շինհրապարակ մուտք գործելու և հարակից 
տարածքում ծանր տրանսպորտի համար: Հետիոտների համար 
անվտանգ անցումներ երթևեկության  զոնայում: 

 Համապատասխանեցնել աշխատանքային ժամերը երթևեկության 
ակտիվության հետ, խուսափել ակտիվ երթևեկությունից` մարդկանց 
ակտիվ տեղաշարժի ժամերին:  

 Երթևեկության ակտիվ կառավարում շինհրապարակում փորձված և 
երևացող անձնակազմի կողմից, եթե վերջինս անհրաժեշտ է 

մարդկանց ապահով և հարմար անցուդարձի համար. 

 Պետք է ապահովվի ապահով և շարունակական մոտեցում դեպի 
գործող գրասենյակային շինությունները, խանութները և բնակելի 
շինությունները շինարարական աշխատանքների ընթացքում: 

 

 

 

 

 

 
Կենսաբազմազանության 

պահպանություն 

Ամենաինտենսիվ շինարարական աշխատանքները սկսելուց առաջ 
կիրականացվի կենսաբազմազանության մշտադիտարկում բացահայտելու 
համար շինարարական հրապարակում հնարավոր կենդանատեսակների 
առակությունը: Դրանց հայտնաբերման դեպքում կիրականացվեն բնական 
միջոցառումներ, ինչի արդյունքում վախի գործոնը կենդանիներին կստիպի 
որոնել առավել հուսալի կացարաններ և նրանք կհեռանան կից՝ շատ ավելի 
մեծ մակերեսներ և նման պայմաններ ունեցող մերձ տարածքներ, ինչի 
շնորհիվ կենդանիներին հասցվող վնասը կհասցվի նվազագույնի: 
Միաժամանակ, եռամսյակը մեկը կիրականացվի կենսաբազմազանության 
մշտադիտարկում: 

ՄՈՆԻԹՈՐԻՆԳԻ ՊԼԱՆ 

Գործողություն Նվազեցնող 
միջոցառումներ 

 

Որտեղ 
իրականացնել 

 

Ինչպես 
իրականացնել 

 

Ժամանակամիջոց 

 

Կատարող 

 

Շինանյութերի 
մատակարարու
մ  

Շինանյութերի գնում 
արտոնագրված 
մատակարարներից 

Մատակակարի 
հիմնարկում 
կամ 

Փաստաթղթեր
ի ստուգում   

Մատակարարման 
պայմանագրերը 
կնքելու ընթացքում 

Կապալառու 

պահեստում 

Շինանյութերի և 
թափոնների 
տեղափոխում 

Շինարարական 
տեխնիկայի 
տեղաշարժ 

- Մեքենաների և 
տեխնիկայի 
համապատասխան 
տեխնիկական վիճակի 
ապահովում 

- Բեռնատարերի 
բեռնվածության 
սահմանափակում 
հերթականության 
ապահովմամբ 

- Տեղափոխումների 
ժամանակացույցի և 
երթուղիների 
պահպանում 

- 
Շինհրապարակ 

- Շինանյութերի 
և աղբի 
տեղափոխման 
երթուղիներ 

 

Շինհրապարակ 
տանող 
ճանապարհներ
ի ստուգում 

Աշխատանքային 
ժամերին և դրանցից 
դուրս անսպասելի 
ստուգումների 
իրականացում 

Կապալառու 

Շինարարական 
տեխնիկայի 
շահագործում 
տեղամասում 

-  Մեքենաների և 
տեխնիկայի լվացումը 
պետք է կատարվի 
շինհրապարակից դուրս 
Երևան քաղաքում գործող 
մասնագիտացված 
կետերում  

Շինհրապարակ  Գործընթացներ
ի 
գործունեության 
ստուգում 

Մեխանիզմների 
շահագործման 
ընթացքում 

Կապալառու 

- Տեխնիկական միջոցների 
վառելիքի լիցքավորումը և 
յուղումը պետք է 
իրականացվի 
շինհրապարակից դուրս 
լցակայաններում կամ 
սպասարկման կետերում 

- Տեղամասում կայանվող 
մեքենաների յուղի հող 
ներթափանցումը կանխելու 
նպատակով մեքենաների 
կայանման վայրում լցվելու 
է ավազ 

Հողային 
աշխատանքներ 

- Հանված հողերը 
պահեստավորում են 
թույլատրված վայրում  

- Անհրաժեշտության 
դեպքում ետլիցք, 
ավելցուկի օգտագործում 
տարածքի բարեկարգման 
նպատակով 

Շինհրապարակ Գործընթացներ
ի ստուգում 

Հողային 
աշխատանքների 
ընթացքում  

Կապալառու 

Իներտ 
շինանյութերի 

- Շինանյութերի գնում 
վստահելի 

Իներտ 
նյութերի 

Փաստաթղթեր
ի ստուգում 

Մատակարարման 
ընթացքում 

Կապալառու, 
մատակարար 

գնում մատակարարներից  

 

պահեստ Գործընթացներ
ի ստուգում 

 

Կենցաղային 
աղբի 
առաջացում 

- Աղբամանների 
տեղադրում շինարարական 
հրապարակում  

- Արտաշատի 
համայնքապետարանի 
թույլտվություն աղբի 
մշտական տեղակայման 
վերաբերյալ  

Շինհրապարակ  Արտաքին 
զննում 

Շինարարության ողջ 
ընթացքում 

Կապալառու,  

 Արտաշատի 
համայնքապետար
անի 
վերահսկողու-
թյուն 

Շինարարական 
հրապարակի 
բարեկարգում 

Շինարարական 
հրապարակի 
ժամանակավոր խահեստի 
/բետոնախառնիչի/ 
ապամոնտաժում, և 
տեղանքի բարեկարգում  

- Շինհրապարակի 
վերջնական մաքրում, 
տարածքի բարեկարգում ու 
կանաչապատում   

Շինարարական 
հրապարակ, 
ժամանակավոր 
պահեստներ  

Ստուգման 
գործընթացներ 

Շինարարության 
ավարտական փուլ 

 

Կապալառու 

Աշխատանքի 
անվտան-

-  Անձնակազմի 
ապահովում 
արտահագուստով և 

Շինհրապարակ Ստուգման 
գործընթացներ 

Աշխատանքների ողջ 
ընթացքում 

Կապալառու, 
պատվիրատու 

գություն անձնական պաշտպանիչ 
միջոցներով 

- Շինարարության 
կանոնների և անձնական 
պաշտպանության նորմերի 
խստիվ պահպանություն 

- Անձնակազմի 
սանիտարակենցաղային 
պայմանների ապահովում՝ 
հանդերձարան, հանգստի 
սենյակ, ցնցուղարան, 
զուգարան, խմելու ջուր 

ՕԳՏԱԳՈՐԾՎԱԾ ԳՐԱԿԱՆՈՒԹՅԱՆ ՑԱՆԿ 

1. Մթնոլորտային արտանետումների գույքագրման ձեռնարկ, EMEP/EEA, 2009: 

2. СН 245-71. Санитарные нормы проектирования промышленных предприятий. 

3. СНиП 1.02.01-85 Инструкция о составе, порядке разработки, согласования и 
утверждения проектно-сметной документации на строительство предприятий, зданий 
и сооружений. 

4. СНиП 2.04.02-84. Водоснабжение. Наружные сети и сооружения.  

5. Сборник методик по расчету выбросов в атмосферу загрязняющих веществ 
различными производствами, Госкомгидромет, Ленинград, 1986. 

6. Инструкция о порядке рассмотрения, согласования и экспертизы воздухоохранных 
мероприятий и о выдаче разрешений на выброс загрязняющих веществ в атмосферу 
по проектным решениям, ОНД-84-Н. 

7. Укрупненные нормы водопотребления и водоотведения для различных отраслей 
промышленности, Стройиздат, Москва, 1982г.  

8. Временное методическое пособие по расчету выбросов от неорганизованных 
источников в промышленности строительных материалов, МИНПРОМСТРОЙ СССР, 
Москва 1984г. 

9. Нормы расхода топлив и смазочных материалов на автомобильном транспорте. 

10. Нормы расхода жидкого топлива для машин, эксплуатирующихся в предприятиях 
уборки городских территорий, санитарной очистки и ремонтно-строительном 
производстве. 

11. «Բնապահպանական վճարների դրույքաչաթերի մասին» ՀՀ օրենք.  

12. ՀՀ Կառավարության 2006 թվականի փետրվարի 2-ի «Բնակավայրերում 
մթնոլորտային օդն աղտոտող նյութերի սահմանային թույլատրելի խտությունների 
(կոնցենտրացիաների-ՍԹԿ) նորմատիվները հաստատելու մասին» թիվ 160-Ն 
որոշում:

